
Ижтимоий-сиёсий газета № 219 (1008), 2023 йил 21 октябрь, шанба

2020 йил 25 январдан чиқа бошлаган    

Тошкентдаги Халқаро конгресс марказида  
20 октябрь куни Ўзбекистон раислигида Туркий давлатлар 

ташкилотига аъзо давлатлар Хавфсизлик кенгашлари 
котибларининг иккинчи йиғилиши бўлиб ўтди.

ХАВФСИЗЛИК КЕНГАШЛАРИ 
КОТИБЛАРИ УЧРАШУВИ 

ИМКОНИЯТЛАР ВА ²ИМОЯ ¯ИЛИШ 
МЕХАНИЗМЛАРИ 

ЁШЛАР ²У¯У¯ЛАРИ:
2024 ЙИЛ УЧУН ДАВЛАТ БЮДЖЕТИНИНГ 
АСОСИЙ ЙªНАЛИШЛАРИ КªРИБ ЧИ¯ИЛДИ

Бугунги кунда ваколатли идоралар-
нинг хавфсизликни таъминлаш бора-
сидаги ҳаракатлари, мамлакатларни 
барқарор тараққий эттириш йўлларини 
излаш бўйича ҳамкорликдаги ишлари 
ҳар доимгидан ҳам муҳим жараён са-
налади. Шу жиҳатдан ҳам бу йиғилиш-
ни Туркий давлатлар ташкилоти кун 
тартибидаги ўта муҳим воқеалардан 
бири дейиш ўринли.

Тадбирда Озарбайжон Республи-
каси Хавфсизлик кенгашининг коти-
би Рамиль Усубов, Қозоғистон Рес-
публикаси Хавфсизлик кенгашининг 
котиби Гизат Нурдаулетов, Қирғиз 
Республикаси Хавфсизлик кенга-
шининг котиби Марат Иманкулов, 
Туркия Президенти Администрация-
си ҳузуридаги Миллий хавфсизлик 
кенгашининг бош котиби Сейфуллаҳ 
Хажи Муфту ўғли, Ўзбекистон Рес-
публикаси Президенти ҳузуридаги 
Хавфсизлик кенгаши котиби Виктор 

Маҳмудов, шунингдек, Туркий дав-
латлар ташкилоти бош котиби Қуба-
ничбек Омуралиев иштирок этди.

Анжуманда Ўзбекистон Республи-
каси Президентининг ташқи сиёсат 
масалалари бўйича махсус вакили 
Абдулазиз Комилов давлатимиз раҳ-
барининг йиғилиш иштирокчиларига 
мурожаатини ўқиб эшиттирди.

Мурожаатда Туркий давлатлар 
ташкилотининг жадал ўсиб бораёт-
ган салоҳияти ва обрў-эътибори — бу 
уларнинг дўстлиги ҳамда бирдамлиги 
экани алоҳида қайд этилган.

Самарқандда бўлиб ўтган тарихий 
саммит якунлари Ташкилот ривожида 
янги даврни бошлаб берди. Қатор му-
ҳим ҳужжатлар, жумладан, савдо ва 
божхона тартиб-таомилларини содда-
лаштириш ҳамда Инвестиция фонди-
ни ташкил этиш тўғрисидаги битимлар 
қабул қилинди.

Давлат бюджети даромадларини 
кўпайтириш, харажатларини опти-
маллаштириш бўйича ҳар бир соҳа, 
тармоқ ва ҳудудлар кесимида мавжуд 
захира ва имкониятлар атрофлича 
таҳлил қилинди.

Аввало, йирик саноат тармоқлари-
да харажатни қисқартириш орқали тан-
нархни камайтириш бўйича аниқ вази-
фалар белгиланди. Масалан, жорий 
йилнинг биргина тўртинчи чорагида 
349 та йирик саноат корхонасида 2,1 
триллион сўм харажатларни камайти-
риш мумкинлиги ҳисоб-китоб қилинган. 
Бу ишларни тизимли давом эттириш 
учун ҳукуматга келгуси йилда йирик 
тармоқларда таннархни 15-20 фоиз ка-
майтириш бўйича дастур ишлаб чиқиш 
топширилди.

Ҳудудларнинг даромад базасини 
кенгайтириш масаласига тўхталиб 
ўтилди. Жумладан, паст қувватда иш-
лаётган корхоналарга кўмак бериб, 
уларни тўлиқ қувватга чиқариш чо-
ралари белгиланди. Тадбиркорликни 
ривожлантириб, солиқ базасини кен-
гайтириш, афзалликлар бериш орқали 
“яширин иқтисодиёт”ни қисқартириш 
муҳимлиги айтилди.

Қишлоқ хўжалигида “катта сакраш”га 
фақат илм орқали эришиш мумкинлиги 
таъкидланди. Бу борада ер сифати, нав 
ва агротехнологияга замонавий илмий 
ютуқларни кенг татбиқ этиш орқали бир 
гектарда пахта ҳосилдорлигини 50 цент-
нерга, ғаллада 100 центнерга етказиш 
вазифаси қўйилди.

Минтақамизда сув муаммоси кун са-
йин долзарб бўлиб бормоқда. Сўнгги 
икки йилда сув хўжалигига бюджетдан 
22 триллион сўм, жумладан, сув те-
жовчи технологияларга қарийб 1 трил-
лион сўм субсидия ажратилган.

Шу боис, келгуси йилларда суғориш 
каналларини бетонлаш, сув тежов-
чи технологиялар ўрнатиш ишларига 
ажратиладиган маблағ кўпайтириб 
борилади. Жумладан, келгуси йилда 
марказлашган инвестиция ҳисобидан 
1,7 триллион сўмлик ва халқаро молия 
ташкилотларидан 300 миллион дол-
ларлик сув инфратузилмаси лойиҳа-
лари амалга оширилади. Давлатимиз 
раҳбари бу масалага кенгроқ тўхталиб, 
суғориш каналларини бетонлаш бўйи-
ча уч йиллик дастур қабул қилинишини 
таъкидлади.

Яқинда қабул қилинган “Ўзбекис-
тон — 2030” стратегиясида ижтимоий 
соҳаларни ривожлантириш устувор 
вазифа этиб белгиланган. Шу боис, 
2024 йил учун давлат бюджети лойи-
ҳасида бу соҳаларга катта эътибор 
қаратилган.

Хусусан, келгуси йил инсон капита-
лини ривожлантириш учун 102,5 трил-
лион сўм йўналтириш мўлжаланмоқда. 
Бу жорий йилгига нисбатан 15 фоиз кўп.

Масалан, дастлабки лойиҳада  
317 та мактаб қурилиши ва реконструк-
ция қилиниши режалаштирилган эди. 
 Президентимиз бу масаланинг муҳим-
лигини ва жойлардаги талабни инобат-
га олиб, яна 150 та мактаб қурилишига 
маблағ ажратишни таклиф қилди.

Мактабгача таълим, профессионал 
ва олий таълим тизими учун назарда 
тутилган маблағларни ҳам кўпайтириш 
бўйича фикр билдирилди.

Шу билан бирга, ушбу маблағлар-
дан оқилона фойдаланиш, ажрати-
лаётган маблағларнинг натижадор-
лигини ошириш зарурлигига алоҳида 
эътибор қаратилди.

Келгуси йилдан “Маҳалла бюдже-
ти” тизими тўлиқ жорий қилинади.  

Бу — ҳар бир маҳалланинг 100 мил-
лион сўмгача маблағи бўлади, дегани.

Давлатимиз раҳбари бу маблағлар-
ни маҳаллада иш ўрни яратадиган, 
аҳолининг оғирини енгил қиладиган 
лойиҳаларга йўналтириш зарурлиги-
ни таъкидлади. Ушбу янги тизим бў-
йича маҳалла раисларини ўқитиш, 
маблағларнинг ҳисобини юритиш ва 
назорат қилиш юзасидан кўрсатмалар 
берилди.

Шу билан бирга, бюджет интизоми-
ни кучайтириш бўйича қонунчиликка 
таклифлар киритиш зарурлиги айтил-
ди. Бу борада бюджет маблағлари 
ҳисобидан тўғридан-тўғри шартно-
малар тузишга йўл қўймаслик, очиқ-
ошкора танлов ва тендерлар ўтказиш 
амалиётини кенгайтириш қатъий кўр-
сатиб ўтилди.

Тармоқ, соҳа ва ҳудудларга келгуси 
йил 32 миллиард доллар инвестиция 
жалб этиш, экспортни 19 миллиард 
долларга етказиш имкониятлари кўриб 
чиқилди.

Йиғилишда билдирилган фикрлар 
асосида 2024 йил учун бюджет лойи-
ҳаси Олий Мажлис Қонунчилик пала-
тасига киритилади.

Кун тартибидаги иккинчи масала 
ҳудудларни ижтимоий-иқтисодий ри-
вожлантиришга оид бўлди. Давлати-
миз раҳбари Қашқадарё вилояти ми-
солида йил якунигача бўлган ишларни 
максимал даражада бажариш, келгуси 
режаларни белгилашда аҳоли талаби 
ва муаммодан келиб чиқиш йўлини 
кўрсатиб берди. Бунда ҳокимликлар 
билан вазирликлар тенгма-тенг масъ-
ул экани, ўзаро мувофиқ ишлаб, соҳа 
ва жойлардаги масалаларни ҳал этиш 
зарурлиги таъкидланди.

ЎзА

Президент Шавкат Мирзиёев раислигида 2024 йил учун 
давлат бюджетининг асосий йўналишлари ҳамда тармоқ ва 

ҳудудларда амалга ошириладиган вазифалар муҳокамаси юзасидан 
видеоселектор йиғилиши ўтказилди.

“МАКОН ВА ЙЎЛ”  

Марказий Осиё қадимдан 
Буюк ипак йўлининг қоқ 
марказида жойлашган, халқаро 
бозорларни бирлаштириб 
турувчи ҳудуд бўлган. Минтақа 
Шарқ ва Ғарб, Шимол ва 
Жануб ўртасида кўприк 
вазифасини ўташ билан бирга, 
турли давлатларнинг ўзаро 
иқтисодий, сиёсий, маданий 
алоқалар ўрнатишига ёрдам 
берган. Бугун ҳам транспорт-транзит салоҳияти сабаб 
минтақага жаҳон сиёсий харитасининг муҳим стратегик 
қисми сифатида қаралмоқда. Буюк ипак йўлини қайта 
тиклашга бўлган фаол ҳаракатлар эса нафақат Марказий 
Осиё, балки жаҳон ҳамжамияти ривожи учун хизмат 
қилади. 

Муносабат

ВА¯Т ²АМ, МАСОФА 
²АМ ¯ИС¯АРАДИ

Давоми 2-бетда Давоми 6-бетда Давоми 3-бетда

Давоми 3-бетда

(ПОЙТАХТИМИЗ ШУ МАВЗУДАГИ  
ХАЛҚАРО ФОРУМГА МЕЗБОНЛИК ҚИЛАДИ)

23 октябрь куни Тошкент шаҳрида “Ёшлар ҳуқуқлари: имкониятлар ва ҳимоя қилиш 
механизмлари” мавзусида халқаро форум бўлиб ўтади. Онлайн ва офлайн тарзда ўтказиладиган 

анжуман Инсон ҳуқуқлари умумжаҳон декларациясининг 75 йиллиги ва Инсон ҳуқуқлари бўйича 
Вена бутунжаҳон конференциясининг 30 йиллигига бағишланади.

Ўзбекистон Республикаси Олий Мажлиси Қонунчилик палатаси Спикерининг биринчи 
ўринбосари, Инсон ҳуқуқлари бўйича Ўзбекистон Республикаси Миллий маркази директори Акмал 

САИДОВ билан ушбу халқаро форумнинг мазмун-моҳияти ва аҳамияти ҳақида суҳбатлашдик.

ХИТОЙ БИЛАН ЯНА БИР ЙИРИК 
КЕЛИШУВ ИМЗОЛАНДИ

Яшил энергетикаОзод юртнинг обод манзаралари

Дунё автомобиль бозорида электромобилга талаб кун сайин ортиб бормоқда. 
“Яшил” энергетикага ўтиш орқали сайёрамиз экологик хавфсизлигини 
таъминлашни кўзлаган жаҳон ҳамжамияти электр энергиясида 
ҳаракатланадиган транспорт воситаларидан тобора кўпроқ фойдаланмоқда. 
Ушбу саноат бир қанча давлатларда ривожланаётганига қарамай, асосий 
етакчилик Хитойда қоляпти. Маълумотларга кўра, ўтган йили мазкур мамлакат 
3 миллиондан ортиқ электромобиль сотган. Бу уни дунёдаги энг катта 
электромобиль бозорига айлантирди.

Давоми 4-5-бетларда

Тараққиёт йўли 

“ЯНГИБОF”ДА янги ҳаёт бошланди
Бахмал туманидаги “Янгибоғ” маҳалла фуқаролар йиғини 
“Обод хонадон”, “Обод кўча” ва “Обод маҳалла” дастури  
бўйича Жиззах вилоятидаги илк мезбон сифатида тарихда 
қолди. Қисқа фурсат ичида бу ерда катта ҳажмдаги 
бунёдкорлик ва ободончилик ишлари амалга оширилди. 
Эндиликда маҳалланинг наинки кўча ва хонадонларида, балки 
ҳар бир кексаю ёшнинг онгу тафаккурида ҳам туб ўзгаришлар, 
янгиланиш ва яшаришлар уфуриб турибди.

“ЮРТИМИЗНИНГ МЕВАЛАРИ ШИРИН, 
МЕВАЛАРИДАН ²АМ

“Ўйласам, изланишларимиз каби ғофиллигимиз-да поёнсиз экан. Сўзни 
эшитамиз, сўзлашни қотирамиз, лекин сўз мағзини чақиш хаёлимизга келмайди. 

Нега шундай деймиз, дея ўзимизга савол бермаймиз. Бу синоат тўла олам 
бамисоли олисдаги юлдузлардек ноаён қолаверади”, дея бежиз таъкидламаган 

Ўзбекистон Қаҳрамони, халқ шоири Эркин Воҳидов. 
Она тилимиз синоатлари, мўъжиза-

лари ва бугунги кундаги илмий тадқи-
қот ишлари ҳақида филология фанла-
ри доктори, профессор Ёрқин ОДИЛОВ 
билан суҳбатлашар эканмиз, бир оз 
бефарқлигимиз ва  эътиборсизлигимиз 
боис, ноаёнлашиб қолаётган баъзи 
ҳақиқатлар қошида изтиробга тушдик. 
Юзага чиқаётган, кашф этилаётган ха-
зинамиз жавоҳирлари қувончидан эса 
кўнглимиз равшан тортди.

21 октябрь – Ўзбек тили байрами куни 

шевалари ширин...”
ёхуд қўл бармоқлари қаерда қандай аталади?

Давоми 2-бетда

ЭЛЕКТРОТЕХНИКА САНОАТИДАГИ 
ЭНГ КАТТА БОЗОР

Устозимнинг қирғизларга меҳри бў-
лакча эди. Бунинг сабабларидан бири, 
Иккинчи жаҳон урушида оғир яраланган 
профессор Ҳамид Зиёевни Қорақирғиз 
автоном вилояти ревкоми бошлиғи Има-
нали Айдарбековнинг қизи Рафа Айдар-
бекова даволаб, ўлимдан сақлаб қолган. 

Устозимнинг маслаҳати билан Тош-
кент шаҳрида уч йилга яқин архивда 
ишладим, икки халқ ўртасидаги тарихий 
алоқаларга оид кўплаб маълумотлар 
тўпладим ва 1994 йилда “XIX асрнинг 
иккинчи ярми ва ХХ аср бошларидаги 
қирғиз ва ўзбек халқларининг тарихий 
алоқалари” мавзусида номзодлик дис-
сертациясини ҳимоя қилдим. Шундай қи-
либ, икки халқ ўртасидаги тарихий риш-
талар ва муносабатлар жуда бой эканига 
тўлиқ амин бўлдим.

Қирғиз ва ўзбек халқлари асрлар да-
вомида бир минтақада яшаб, бир дарё-
дан сув ичиб, бир тилда гаплашиб, дини, 
қалби, бозори, мозори бир бўлиб, ташқи 
душманлардан бирга ҳимояланган, озод-
лик учун курашган. Қийин кунда бир-би-
рини ташлаб қўймаган, дарду қувонч-
ларини ўзаро баҳам кўрган, қуда-анда 
бўлиб кетган. 

Дунёни ларзага солган саркарда 
Амир Темур, сўнгра Мирзо Бобур, Жун-
ғор хонлиги даврида қирғиз ва ўзбек 
халқлари ўртасидаги муносабатлар ри-
вожланиб, XIII аср бошларида бирга-
ликда Қўқон хонлигига асос солиб, хон-
ликнинг 167 йиллик тарихи мобайнида 
бир давлатда яшаган. Улар мамлакатни 

Дўстлик алоқалари

АСРЛАР СИНОВИДА ТОБЛАНГАН ¯АРДОШЛИК 

Тарихчи олим сифатидаги тақдиримга қирғиз ва ўзбек 
халқлари ўртасидаги тарихий муносабатларни ўрганиш чеки 
тушган. Бу мавзуни 35 йил муқаддам таниқли ўзбек олими, 
тарих фанлари доктори, профессор Ҳамид Зиёев менга 
таклиф қилганди. Илмий раҳбарим қирғиз-ўзбек дўстлиги, 
муносабатлари ҳақида узоқ ҳикоя қилиб, мени Тошкентдаги 
Ўзбекистон Марказий давлат архивига олиб келди ва бу 
архивда икки халқ ўртасидаги муносабатларга оид кўплаб 
маълумотлар билан таништирди. 

Қияс МОЛДОҚАСИМОВ, 
Қирғиз Республикасида хизмат кўрсатган маданият 
ходими, “Мерос” фонди раиси, тарих фанлари номзоди

ташқи душмандан ҳимоя қилишда ҳам 
бир тану бир жон бўлгани тарихдан маъ-
лум. 1865 йилда қирғиз элининг атоқли 
саркардаси Алимқул Тошкентни Россия 
империяси босқинидан ҳимоя қилишда 
қаҳрамонлик кўрсатди, шаҳид бўлди, 
Тошкентда дафн этилди. Яна бир ўғлон 
Пўлатхоннинг жасади ҳам Марғилонда 
қўним топди. Бутун қирғиз ва ўзбек хал-
қи уларни қўллаб-қувватлади, ортидан 
эргашди, озодлик учун курашда бирга 
бўлди. 

Улар Чор Россиясининг Ўрта Осиёга 
босқини ва ундан кейинги мустамла-
качилик азобини ҳам кўрди. Айниқса, 
1898 ва 1916 йиллардаги озодлик ку-
рашида бир сафда бўлганларини тарих 
эсдан чиқармайди. 1898 йилги қўзғолон 
бостирилгач, 10 дан ортиқ киши осил-
ди, 500 дан зиёд киши Сибирга сургун 
қилинди, оддий халқ жуда катта бадал 
тўлади. Қўқон хонлиги ва ундан кейинги 
рус мустамлакачилиги даврида қирғиз 
ва ўзбек ёнма-ён туриб, Фарғона во-
дийсидаги каналларни қазиш ва суғо-
риш иншоотларини қуришда иштирок 
этди. 

Улар табиий офатларда — баҳорги 
тошқинлар, зилзилалар пайтида ҳам, 
чорва моллари нобуд бўлиб, кўчманчи-
лар очарчиликка юз тутганда ҳам ҳами-
ша бир-бирларига ёрдамга келган. Маса-
лан, 1902 йил 3 декабрь куни Андижонда 
кучли зилзила содир бўлиб, шаҳар вай-
ронагарчиликка юз тутади. Бу ер силки-
нишида Андижон шаҳрида 1016 киши, 

атрофдаги 158 қишлоқда 3342 киши, 
Марғилонда 285 киши ҳалок бўлган. Ўша 
пайтдаги статистик маълумотларга кўра, 
30 минг уй яроқсиз аҳволга келади. “Тур-
кестанские ведомости” газетаси шундай 

офат пайтида қўшни қирғиз халқи бирин-
чилар қаторида ёрдам кўрсатгани, зилзи-
ланинг эртаси куни жабрланган, уй-жойи 

ва озиқ-овқатидан айрилган аҳолига 40 
минг дона нон етказиб берилгани ҳақида 
ёзган эди.

Газета, шунингдек, яқин атрофдаги 
қишлоқлар аҳолисининг тезда кўплаб 
бўз уйларни йиғиб, жабрланганларга 
етказгани ҳақида ҳам хабар беради. 
Архив ҳужжатлари Андижондан узоқ-
да жойлашган Пишпек ва Пржевальск 
қишлоқларида яшовчи қирғизлар тез-
да ёрдам қўлини чўзганини кўрсатади. 
1910 йил 22 декабрда қирғизлар исти-
қомат қилган Пишпек водийсининг Чўн-
кемин ҳудудида ҳам худди шундай куч-
ли зилзила содир бўлгани, қирғизлар 
катта талафот кўрганида ўзбек халқи 
биринчи тиббий ёрдам кўрсатганини 
тарихий манбалар тасдиқлайди. Бу 
маълумотлар икки халқ ўртасидаги қа-
лин ва дўстона муносабатларнинг бир 
кўриниши, холос.

Икки қўшни халқ ўртасидаги қарин-
дошлик, аҳиллик шоир ва ҳофизларнинг 
яқин муносабатидан ҳам кўринади. Шу 

пайтгача атоқли қирғиз оқини Тўқтоғул 
Сотилганов билан ўзбек халқининг атоқ-
ли фарзанди Мулла Тўйчи Тошмуҳамме-

дов ўртасидаги учрашув, бу иккисининг 
бадиий рақобати халқ орасида афсона-
га айланган. Санъаткорларнинг бундай 
илиқ муносабатлари ҳақидаги ҳикоялар 
бир мақолага сиғмайди.

Икки халқ ўртасидаги алоқалар со-
биқ иттифоқ даврида ҳам мустаҳкам 
бўлган. Абдиқодир Ўрозбеков ва Йўл-
дош Охунбобоев, Усмон Юсупов ва 
Ишоқ Раззоқов ўртасидаги илиқ муно-
сабатлар ҳақида кўп гапириш мумкин. 
Қирғизистон халқ етакчиси, Марказий 
Қўмитанинг 1-котиби Ишоқ Раззоқов Ўз-
бекистонда раҳбар сифатида тарбия-
ланган, сўнгра Усмон Юсупов таклифи 
билан Қирғизистонга юборилган. Шуни 
унутмаслик керакки, 1985 йилда қайта 
қуриш даврида Москва нафақат Ўзбе-
кистон раҳбарияти, балки ўзбек халқи-
га ҳам туҳмат тошларини ёғдирганида 
қирғизнинг буюк фарзанди, жаҳон ёзув-
чиси Чингиз Айтматов катта мақоласи 
орқали қардош ўзбек халқини ҳимоя 
қилган эди.

Ўзбекистоннинг бугунги раҳбари 
 Шавкат Мирзиёев ҳам қирғиз халқига 
самимий муносабати билан машҳур. У 
қисқа вақт ичида ўзини ҳақиқий етакчи 
сифатида кўрсатди, Ўзбекистонни ўз-
гартиришга дадил киришди, тараққиёт-
га кенг йўл очиб бера олди. Шу билан 
бирга, бу инсон ўзбеклар билан асрлар 
давомида ёнма-ён яшаб келаётган қир-
ғиз халқига алоҳида ҳурмат-эҳтиромини, 
мурувватини амалда кўрсатди.  

Биринчидан, Ўзбекистон Президенти 
Жиззах вилоятидаги Манас қишлоғи-
ни 45 кун ичида обод қилиб, бутунлай 
янги шаҳарчага айлантирди. Бу билан 
у нафақат қирғизлар истиқомат қилади-
ган қишлоққа, балки халқимиз муқаддас 
тутган “Манас” достонига ҳам ўзгача му-
носабат ва ҳурматини билдирди. Унинг 
Манас қишлоғига муносабати бутун хал-
қимизга, буюк достонимизга ҳурматидан 
далолат беради.

Иккинчидан, ўзбеклар етакчиси 
қирғиз анъаналарига, жумладан, шеъ-
риятга алоҳида муносабатини икки 
давлат раҳбарларининг 2017 йилда 
Бишкекда бўлиб ўтган учрашувида 
яққол намоён қилди. Ушбу учрашувда 
қирғизистонлик ёш истеъдодли шоир 
Идрис Айтбоевга дўстликни мадҳ 
этишга қўшган ҳиссаси учун замона-
вий автомобиль ва уч хонали кварти-
ра тортиқ қилинди. 

Учинчидан, қирғизларни дунёга таран-
нум этган истеъдод эгаси Чингиз Айтма-
товнинг 90 йиллиги юбилейи 2018 йилда 
давлатингиз раҳбари қарори билан Ўз-
бекистонда ўзгача кайфиятда ва байра-
мона нишонланди. Эшитишимизча, буюк 
адибнинг 95 йиллигини нишонлашга ҳо-
зирлик кўрилмоқда. Айрим шарҳловчи-
лар ёзувчининг 90 йиллиги ватанига қа-
раганда яхшироқ ўтганини ёзди. Юбилей 
йили Тошкентнинг дарахтларга тўла бош 
кўчасига Чингиз Айтматов номи берилди, 
ҳайкали ўрнатилди. Буларнинг барча-
си Ўзбекистон Президентининг назора-
ти остида, унинг фармон ва қарорлари 
асосида амалга оширилганини биламиз. 
Шавкат Мирзиёев қирғиз халқи байроғи-
ни кўтарган улуғ адибга алоҳида муноса-
бати билан бутун халқимиз ва давлати-
мизга ҳурмат-эҳтиромини билдирди.

Тўртинчидан, икки қўшни давлат чега-
ралари кўп йиллардан буён баҳс-муно-
зарали бўлиб келаётган эди. Мураккаб 
ва ечими оғир муаммони ҳал этишда Ўз-
бекистон Президентининг ўрни беқиёс. 
Айни пайтда чегара масаласи ҳал этил-
ган, икки давлат ўртасида тинч-тотув ҳаёт 
бир маромда давом этяпти. Илгари ўтиш 
мумкин бўлмаган чегара йўллари очилди, 
одамлар бир-бириникига бемалол ўтиб 
қайтяпти, чегараларда ўзаро тадбиркор-
лик, савдо-сотиқ ривож топяпти. 

Бешинчидан, ўзим ҳам бевосита 
Шавкат Мирзиёев кўмагида Тошкент 
шаҳридаги Марказий давлат архивида 
ишлаш имконига эга бўлганимдан жуда 
хурсандман. Бунгача давлат архивида 
Қирғизистон тарихига оид архив ҳуж-
жатлари йўқлиги, шунинг учун рухсат 
бермасликлари ҳақида жавоблар олган 
эдик. У Президент этиб сайланганидан 
кейин Қирғизистонга илк расмий ташри-
фи чоғида бу масала муҳокама қилинди 
ва икки давлат ташқи ишлар вазирларига 
топшириқ берилди.

Ўзбекистон Президентининг қирғиз 
халқи ва давлатига юқоридаги алоҳида 
муносабати биз билган ўнлаб воқелик-
ларнинг бир қисми, холос. Бир миллат-
га нисбатан бундай алоҳида ҳурмат 
бир кечада шаклланиб қолмайди. Ўзбе-
кистон Президентининг адолат ва халқ-
парвар бўлиб вояга етишида оиланинг, 
муҳитнинг ўрни катта. Қисқаси, қўшни, 
қардош мамлакат раҳбарининг биз, 
қирғизларга бўлган ҳурматини доим 
қадрлаймиз. 

Озод юртнинг обод манзаралари

“ЯНГИБОF”ДА янги ҳаёт бошланди
Бугунги қишлоқларимиз бундан 25-30 йил олдинги 
қишлоқлар эмас. Дастур асосида маҳаллада аҳолини ичимлик 
сув билан таъминлаш даражасини яхшилаш мақсадида  
1 дона ичимлик сув иншооти янгидан қурилиб, 3 таси қайта 
таъмирланди. 14,5 километр ариқлар тозаланди. Аҳолига 
электр етказиб бериш яхшиланди. Шу мақсадда  
2 та янги трансформатор қўйилиб, 1 та трансформатор қайта 
таъмирлаб берилди. 412 та темир-бетон устунлар ўрнатилди.

“Кўчалар, ойдин кўчалар”

Маҳалла сокин туюлса-да, аслида, 
бу ерда ҳаёт қайнайди. Эрта тонгда-
ноқ қишлоқ одамларининг  бири боқ-
қа, бири далага отланган бўлади.

Дарвозахонадаги “Cobalt”ини ўт 
олдириб, ойналарини артаётган эски 
танишимиздан азонлаб қаёққа оши-
қаётганини сўрадим.

— Адирга пиёз эккандим, — дейди 
у. — Энди йиғиштириб оламиз. Ҳар 
куни бир бориб хабар олиб келмасам, 
кўнглим жойига тушмайди. 

— У ёқларнинг йўлларини яхши 
биламан, тизза бўйи тупроқ, ўйдим-
чуқур. Янги машинада қийналиб қол-
майсизми? — дейман ажабланиб.

— Бу ерларга келмаганингизга 
анча бўлибди, — дейди у кулиб, — 
Ҳозир сиз кўрган йўллар кенгайтири-
либ, асфальт қилинди. Ғир этиб бора-
ман, ғир этиб келаман.

Танишим ҳақ экан. Маҳаллада 
шу йилнинг 26 июлидан 27 августи-
га қадар, яъни бир ой муддат ичида 
йўлларга ҳам алоҳида эътибор қара-
тилиб, белгиланган дастур асосида 
диққатга сазовор ишлар амалга оши-
рилди. Мавжуд 34 та кўча рўйхатдан 
ўтказилиб, таъмирланди. Жумладан, 
ички йўлларнинг 22,8 километрига 
шағал тўкилди, 7,7 километрига ас-
фальт, 1,2 километр ички йўллар ва 
700 метр пиёдалар йўлакчасига бетон 
ётқизилди.

“Янгибоғ” маҳалла фуқаролар йи-
ғини раиси Нуриддин Маматқулов, 

ҳоким ёрдамчиси Нуриддин Эшқулов 
ҳамроҳлигида кўчаларни айланар-
канмиз, маҳалла инфратузилмаси 
ўзгариб, таниб бўлмас қиёфага кир-
ганининг гувоҳи бўлдик. Шу орада 
радио тўлқинларида таниқли санъат-
кор Муҳаббат Шамаева бир пайтлар 
ижро этган, ҳозирда ҳам кўпчилик 
севиб тинглайдиган “Кўчалар, ойдин 
кўчалар” қўшиғи янгради. Уни эшитар 
эканмиз, назаримизда, бу қўшиқ ушбу 
маҳалла йўлларига ҳам бағишлаб 
куйлангандай туюлди.

Қизғалдоқлар энди 
ҳовлида ўсади

Кенг асфальт йўлда Тонготар ма-
ҳалласидан чиқиб, “Янгибоғ”га ўтар 
эканмиз, ёрқин ранглардаги аҳоли 
уйларига кўзимиз тушди. Улар сифат-
ли таъмирдан чиқарилиб, ҳар қандай 
кишининг эътиборини тортади. Чет-
лари гулзор равон йўллар, янги барпо 
этилган маҳалла идораси, қайта таъ-
мирланган мактаб, замонавий савдо 
ва хизмат кўрсатиш шохобчалари, оқ-
ланиб, турли ранг берилган хонадон 
уйлари — барча-барчаси бугун қиш-
лоқлар кўркига кўрк қўшмоқда. Қиш-
лоқларимизда олиб борилаётган кенг 
кўламли ислоҳотлар, улкан бунёдкор-
лик ишлари халқимизнинг ҳеч кимдан 
кам бўлмай яшаши учун барча имко-
ниятларни яратмоқда, эзгу орзу-умид-
ларини рўёбга чиқармоқда.

— Болалигимизда ҳозирги пишиқ 
ғиштдан тикланган, томига қизил 
тунука ёпилган иморатлар ўрнида 
пахсадан кўтарилган пастқам уйлар 
ғарибона турарди, — деб эслайди 

шу маҳаллалик ўқитувчи Исобой ака 
Исонов. — Лойсувоқ томда очилган 
қизғалдоқлар ҳар баҳор қизалоқла-
римиз учун эрмакка айланарди. Қиш-
лоғимизда бир хонадонда якка-ёлғиз 
кампир яшарди. Қишлоқ аҳли масла-
ҳатлашиб, уйининг томини шифер би-
лан ёпиб бермоқчи бўлганида, момо 
“Кейин гулчамбарга қизғалдоқларни 
қайдан топаман?” деб розилик бер-
маган.

Ўшанда мустабид тузум халқнинг 
туриш-турмушини ўйламай, ҳатто 
ҳовлиларга ҳам пахта эктирган ўша 
замонларда гулга шайдо момо каби 
содда ўзбек аёлларининг бундай 
куюнчакликлари кулгили туюлма-
гандир. Аммо ҳовлиларидан атиргу-
лу райҳонлар аримайдиган кўркам 
уйларда яшаётган бугунги қишлоқ 
одамлари учун бу воқеа эриш тую-
лади.

Ҳа, бугунги қишлоқларимиз бундан 
25-30 йил олдинги қишлоқлар эмас. 
Дастур асосида маҳаллада аҳоли-
ни ичимлик сув билан таъминлаш 
даражасини яхшилаш мақсадида 1 
дона ичимлик сув иншооти янгидан 
қурилиб, 3 таси қайта таъмирланди. 
14,5 километр ариқлар тозаланди. 
Аҳолига электр етказиб бериш яхши-
ланди. Шу мақсадда 2 та янги транс-
форматор қўйилиб, 1 та трансформа-
тор қайта таъмирлаб берилди. 412 та 
темир-бетон устунлар ўрнатилди. Ҳа, 
маҳаллада биринчи галда аҳолининг 
турмуш шароитини яхшилашга ало-
ҳида эътибор берилди. Бу одамларни 
хурсанд қилмоқда.

Ўқувчиларга 
ҳавасим келди

37-умумтаълим мактабидаги таъ-
лим-тарбия ишлари билан яхши та-
нишман. Бу мактабнинг 4 миллиард 
сўмдан ортиқ маблағ ҳисобига янги-
дан таъмирланганини кўриб, хурсанд-

чилигимни яширолмадим. Мактабга 
кириб, устозлардан ҳол-аҳвол сўра-
дим. Бу ердаги шарт-шароитлар би-
лан танишиб, қалбим ифтихорга тўл-
ди. Синфхоналардаги жиҳозлар, ўқув 
қуроллари, лаборатория ускуналари, 
компьютерлар шаҳар мактабларини-
кидан асло қолишмайди. Чиннидек 
ярқираган парталарда ўтириб сабоқ 
олаётган ўқувчиларга чинакам ҳава-
сим келди. Мактаб раҳбари Олим Са-
дировнинг айтишича, дастур асосида 
билим даргоҳининг олд ва орқа фа-
сади тубдан таъмирланиб, хоналарга 
пластик эшик ва ромлар ўрнатилди. 
Мактаб атрофи темир-панжара тўсиқ-
лар билан ўралиб, иссиқлик тизими 
тубдан янгиланди. Спорт зали қайта-
дан таъмирланди. Хуллас, мактаб за-
монавий қиёфа касб этди. Хаёлимда 
бундан 10-15 йил олдин бўлган воқеа 
жонланди.

Куз фаслининг охирлари эди. Об-
ҳаво кундан-кун совиб, қишнинг ке-
лишидан дарак берарди. Мактабда 
диний-экстремизмга қарши курашга 
бағишланган тадбирда иштирок этиш-
га тўғри келди. Унга қишлоқ оқсоқол-
лари ҳам таклиф қилинган экан. Катта 
синфхонадаги шароитни кўриб, ёқа 
ушлагандим. Парталар таъмирлана-
вериб, ямоққа айланиб қолган. Синф-
хона совуқ, дераза ойналари синган. 
Эсаётган елвизакдан шамоллаш ҳеч 
гап эмас. Очиғи, кўпчилик хонада ўти-
ролмади... 

Энди мактабда бутунлай бошқача 
манзара. Синфхоналардаги замона-
вий жиҳозлар ўқувчилар  таълим оли-
ши учун  ҳар томонлама қулай.

Одамлар онгу шууридаги 
ўзгаришлар

Бугун маҳалла одамлари онгу шуу-
рида бир вақтлар ўрнашиб қолган 
“Бизга бўлаверади, қишлоқ шароити 
шу-да” каби эски қарашлар ўрнида 
“Инсон яхши яшаши керак, ҳар би-
римиз унга лойиқмиз ва эришишга 
қодирмиз”, деган эзгу даъватлар акс 
садо беради. Эндиликда мазкур дас-
турлар қишлоқ халқи ҳаётига нур олиб 
кирди. Кенг кўламли бунёдкорлик иш-
лари уларни хурсанд қилиб, эртанги 
кунга умид бағишламоқда. Маҳалла 
аҳли яхши яшашга, замонавий тарақ-
қиётнинг барча қулайликларидан баҳ-
раманд бўлишга интилмоқда.

Абдушукур ЛАПАСОВ,
журналист

Туркий давлатлар ташкилотида Ўзбе-
кистон раислигида аҳамиятга молик, кенг 
қамровли ишлар амалга оширилди. Ҳам-
корлик янада кенгайиб, янги юксалиш 
суръатига эга бўлганига эътибор қара-
тилди.

Туркий давлатлар ташкилотини инсти-
туционал жиҳатдан ислоҳ қилиш, “янги иқ-
тисодий имкониятлар макони”ни яратиш, 
транспорт соҳасида ўзаро боғлиқликни 
мустаҳкамлаш ва озиқ-овқат хавфсизлиги 
бўйича ҳамкорликни кучайтириш масала-
ларига алоҳида эътибор қаратилгани қайд 
этилди.

Ўзбекистоннинг раислиги доираси-
да мамлакатларнинг иқтисодиёт, савдо, 
соғлиқни сақлаш, таълим, космос, энер-
гетика вазирликлари ва идоралари ҳам-
да махсус хизматлари раҳбарларининг 
қатор муҳим учрашувлари ўтказилгани 
таъкидланди.

Шунингдек, мурожаатда Ташкилот за-
хираларидан имкон қадар самарали фой-
даланиш ҳамда туркий мамлакатларнинг 
интеграция борасидаги салоҳиятини бар-
ча соҳаларда ошириш бўйича изчил иш 
олиб борилиши қайд этилди.

Хавфсизликнинг долзарб масалалари 
юзасидан фикр алмашиш, бугунги нотинч 
дунёдаги умумий таҳдид ва хавф-хатар-
ларга қарши биргаликда жавоблар ишлаб 
чиқишда бу каби йиғилишлар самарали 
майдон саналади.

Тадбир давомида иштирокчилар Тур-
кий давлатлар ташкилотига аъзо давлат-
ларнинг хавфсизликка оид минтақавий 
кун тартиби масалаларига ёндашувлари 
умумийлигини қайд этди.

Томонлар барқарор ривожланишни 
таъминлашнинг амалий жиҳатлари бўйи-
ча идоралараро алоқаларни янада кен-
гайтириш муҳимлигини таъкидлади.

— Туркий давлатлар ташкилотига аъзо 
давлатлар Хавфсизлик кенгашлари котиб-
ларининг биринчи йиғилиши ўтган йили 
Анқарада бўлган эди, — дейди Туркий дав-
латлар ташкилоти бош котиби Қубаничбек 
Омуралиев. — Ўтган йил ноябрь ойида 
Самарқанд шаҳрида Туркий давлатлар 
ташкилотига аъзо мамлакатлар раҳбар-
ларининг йиғилиши бўлиб ўтди. Ўша та-
рихий саммитда Ўзбекистон  Президенти 
Шавкат Мирзиёев Хавфсизлик кенгашла-
ри котибларининг йиғилишини давом эт-
тириш кераклигини таъкидлади. Иккинчи 

 йиғилишни Тошкентда ўтказиш ташаббуси 
билан чиқди. Бугунги йиғилишнинг кун тар-
тибидан одам савдоси, озиқ-овқат хавф-
сизлиги, наркотрафикка қарши курашиш, 
чегаралар дахлсизлиги каби масалалар 
ўрин олди. Биз барча соҳалардаги — озиқ-
овқат хавфсизлигидан тортиб фуқаролар 
хавфсизлигигача бўлган масалаларни 
кўриб чиқдик. Терроризм, экс тремизм, 
гиёҳвандликка қарши курашгача бўлган 
хавфсизлик масалалари муҳокама қилин-
ди. Йиғилишда қабул қилинган қарорлар-
ни изчил бажариш, хусусан, хавфсизлик 
кенгашининг ҳар бир котиби ва котибият 
билан экспертлар гуруҳини ташкил этишга 
келишилди.

Учрашувда, шунингдек, кибержиноят-
чиликка қарши курашиш, иқлим ўзгариши 
оқибатларини юмшатиш, фавқулодда ва-
зиятлар ва бошқа таҳдидларнинг олдини 
олиш масалаларига эътибор қаратилди. 
Бу борада ҳамкорликни кенгайтиришга 
оид масалалар муҳокама қилинди.

Томонлар ваколатли органларининг 
ўзаро ҳамкорлигини мувофиқлаштириш 
ва умумий кун тартибининг долзарб маса-
лалари бўйича қўшма қарорларни ўз вақ-
тида ишлаб чиқиш муҳимлиги айтилди. 
Бунинг учун ташкилотга аъзо давлатлар 
Хавфсизлик кенгашлари котиблари ўр-
тасидаги учрашувларнинг доимий меха-
низмини жорий этиш муҳимлиги алоҳида 
қайд этилди.

Анжуман доирасида Ўзбекистон 
Республикаси Президенти ҳузуридаги 
Хавфсизлик кенгаши котибининг Озар-
байжон, Қозоғистон, Қирғизистон, Туркия 
делегацияси раҳбарлари, шунингдек, 
Туркий давлатлар ташкилоти бош коти-
би билан икки томонлама учрашувлари 
бўлиб ўтди.

Икки томонлама учрашувларда мин-
тақавий хавфсизлик масалалари, Афғо-
нистондаги вазият, шунингдек, ҳуқуқни 
муҳофаза қилиш органлари, махсус хиз-
матлар, мудофаа ва фавқулодда вазият-
лар вазирликлари ўртасидаги икки томон-
лама ҳамкорлик асосида ҳамда ташкилот 
доирасидаги алоқаларни фаоллаштириш 
бўйича фикр алмашилди.

Томонлар конструктив ҳамкорликни 
давом эттириш, хавфсизлик соҳасида-
ги ҳамкорликни чуқурлаштиришга тайёр 
эканликларини тасдиқлади. 

Икром АВВАЛБОЕВ,
ЎзА мухбири

ХАВФСИЗЛИК 
КЕНГАШЛАРИ 

Ўзбекистонга ҳам сўнгги йилларда элек-
тромобиллар кириб келиши сезиларли 
даражада ошмоқда. Бундай автомобил-
лар нафақат экологик тоза, балки анчайин 
камхаржлиги сабаб юртдошларимиз ора-
сида оммалашиб боряпти. Жорий йилнинг 
дастлабки 7 ойида юртимизга 7 минг 391 та 
элек  тромобиль импорт қилинган, бу ўтган 
йилнинг шу даврига нисбатан қарийб олти 
баробар юқоридир. Ушбу электромобил-
ларнинг катта қисми эса Хитойда ишлаб 
чиқарилган.

Хитой электротехника саноати, хусусан, 
электромобиль, яримўтказгичлар, маиший 
техника ва бошқа кўплаб турдаги техноло-
гиялар оламида етакчи ишлаб чиқарувчи 

давлатдир. Мамлакат ўтган йили 954 мил-
лиард долларлик электротехника маҳсулот-
лари экспорт қилди. Бу йўналишда шу қадар 
илғорлаб кетганки, улардаги замонавий тех-
нологиялар, юқори ишлаб чиқариш қувват-
ларини чинакам инқилоб, дейиш мумкин.

Биз ана шу жараёнларга бевосита гувоҳ 
бўлдик. Давлатимиз раҳбарининг шу йил 
17-18 октябрь кунлари Хитойга ташрифи 
доирасида мамлакатнинг электротехника 
саноат корхоналари фаолияти билан ҳам 
танишдик. Шу йўналишда эришилган ке-
лишувлар, ҳамкорлик битимлари мамла-
катимиз электротехника тармоғи ривожи 
йўлидаги катта қадамлардан бири бўлади, 
десак муболаға эмас.

“Бир макон, бир йўл” учинчи халқаро фо-
руми доирасида Президентимиз Хитойнинг 
гигант компанияларидан бири — “Amer 
International” холдинги раиси Ван Венин 
билан учрашди. Музокаралар жуда сама-
рали ва ўзаро манфаатли кечди. Давлати-
миз раҳбари ҳар бир инвестор, бизнесмен 
ва компания раҳбарлари билан музока-
раларда уларнинг юртимизга инвестиция 
киритиши учун барча шароит яратилгани-
ни таъкидлади. Музокаралар натижасида 
мамлакатимизда мисни чуқур қайта ишлаш 
орқали қўшилган қийматли маҳсулотлар, 
жумладан, электротехника воситалари, 
электромобиллар учун аккумулятор бата-
реялари, микроэлектроника маҳсулотлари 
ва яримўтказгичлар ишлаб чиқариш каби 
инновацион лойиҳаларни амалга ошириш-
га доир “йўл харитаси” қабул қилдик.

“Amer International” юксак технология-
лар, электроника, яримўтказгичлар саноа-
ти, металлургия ва кончилик тармоқла-
ридаги лойиҳалари билан машҳур. Айни 
пайтда компания дунё бўйлаб амалга оши-
раётган лойиҳаларнинг умумий қиймати  

Бу Хитой томонидан илгари су-
рилган “Бир макон, бир йўл” ташаб-
бусининг асосий қисмидир. Бундан 

ўн йил олдин бошланган ушбу та-
шаббус, аввало, дунё халқлари ўр-
тасидаги савдо-иқтисодий муноса-
батларни ривожлантириш, Хитойни 
жаҳон аҳолисининг 60 фоизи ва 
ялпи ички маҳсулотининг 30 фои-
зи тўғри келадиган 65 дан ортиқ 
мамлакат билан боғлайдиган янги 
транспорт йўлларини шаклланти-
ришга қаратилгани билан аҳамият-
ли. Бугунги кунга келиб эса “Макон 
ва йўл” ғояси халқаро ҳамкорлик-
нинг янги моделига айланди.

Ўзбекистон ушбу ташаббусни 
биринчилардан бўлиб қўллаб-қув-
ватлаган. Ўтган давр мобайнида 
мамлакатимиз ҳаракатнинг фаол 
аъзосига айланиб, қатор лойи-
ҳаларда иштирок этиб келмоқда. 
Давлатимиз раҳбари шу йил 18 ок-
тябрь куни Пекин шаҳрида бўлиб 
ўтган “Бир макон, бир йўл” учинчи 
халқаро форумидаги нутқида ҳам 
дастур тарафдорларнинг умумий 
тараққиёт ва фаровонликка эри-
шиш йўлидаги зарурий, инклюзив 
ва очиқ платформага айланганини 
таъкидлади. 

Халқаро форумнинг бу галги мав-
зуси “Инсон ва табиат уйғунлиги 
йўлида “Яшил ипак йўли”ни бирга-
ликда барпо этиш”га бағишланди. 
Яъни барча соҳаларда “яшил” техно-
логияларни ривожлантириш, тобора 
долзарб бўлиб бораётган иқлим ўз-
гаришлари оқибатларининг олдини 
олиш ва сайёрамиз иқлимини сақлаб 
қолишга асосий урғу берилмоқда. 
Қолаверса, саммит кун тартибидан 
савдо-иқтисодий ҳамкорликни яна-
да ривожлантириш, транспорт-ком-
муникациявий ўзаро боғлиқликни 
кучайтириш, рақамлаштириш дас-
турларини илгари суриш ва бошқа 
масалалар ўрин олди.

Давлатимиз раҳбари саммит 
иштирокчилари билан муносабат-
ларни янада мустаҳкамлашга доир 
фикрларни билдириб, ташаббус 
мақсадларига монанд бир қатор 
таклифларни илгари сурди. “Яшил” 
тараққиёт дастури”ни ишлаб чи-
қиш, Оролбўйи минтақасида Мах-
сус намунали технологик паркни 
ташкил этиш, Ўзбекистонда “Яшил” 
молиялаштириш” жамғармасини 
таъсис этиш, дастурда иштирок 
этаётган мамлакатларда “яшил” 
маҳсулотлар, айниқса, қишлоқ хў-
жалиги маҳсулотларининг ўзаро 
савдосидаги чеклов ва тўсиқлар-
ни камайтириш, “яшил” энергияга 
ўтиш бўйича мулоқотни фаоллаш-
тириш ташаббуслари шулар жум-
ласидан. Лойиҳа доирасида “яшил” 
маданиятни ривожлантириш бўйи-
ча Глобал дастурни ишга тушириш 
ҳам таклиф этилди. 

Барча иштирокчи давлатлар 
илгари сурилаётган таклифлар 
уларни бир мақсад йўлида бирлаш-
тиришга қаратилганини таъкидла-
моқда. Биргаликдаги саъй-ҳара-
катлар орқали эса инсониятнинг 
“яшил” келажаги учун мустаҳкам 
пойдевор яратиш кўзда тутилган. 
Қолаверса, ташаббус кўлами тобо-

Яшил энергетика Муносабат

ЭЛЕКТРОТЕХНИКА 
САНОАТИДАГИ 

ЭНГ КАТТА БОЗОР
ХИТОЙ БИЛАН ЯНА БИР ЙИРИК 

КЕЛИШУВ ИМЗОЛАНДИ

Хитой электротехника саноатининг кескин ўсиб бориши 
ҳисобига дунёда ишлаб чиқарилган миснинг деярли ярмининг 
истеъмолчисидир. Батерея ва аккумулятор ишлаб чиқарувчи 
жаҳондаги энг катта 10 та корхонадан 6 таси Хитойда 
жойлашган. Шунингдек, мамлакатда умумий қиймати 4,5 
миллион тонна бўлган литий конлари мавжуд ва у литий-ион 
батареяларини ишлаб чиқаришда ҳам етакчилик қилмоқда. 

Мирзиёд ЮНУСОВ, 
“Ўзэлтехсаноат” уюшмаси 
бошқаруви раиси 

60 миллиард доллардан кўпроқ. Холдинг 
Хитойнинг 10 га яқин ҳудуди ҳамда жаҳон-
нинг иқтисодий марказлари бўлган Сингапур, 
Женева ва Лос-Анжелес каби шаҳарларда 
йирик ишлаб чиқариш қувватларига эга. 

Компаниянинг йиллик айланма дарома-
ди 100 миллиард долларни ташкил қил-
моқда. Улар эгалик қиладиган Хитойдаги 
биргина Тунлин мис ишлаб чиқариш саноат 
парки йилига 400 минг тоннага яқин маҳсу-
лот тайёрлайди. Бу кичик рақамлар эмас. 
Демак, мазкур компания билан ҳамкорлик 
Ўзбекистон иқтисодиёти, саноати риво-
жи, қолаверса, минтақада йирик халқаро 
брендларнинг кенг жалб этилиши учун мус-
таҳкам замин яратади. 

Электрда ҳаракатланадиган транспорт 
воситалари ишлаб чиқарилишида асосий 
хомашё мис бўлиб, иссиқлик ва электр 
қувватини энг яхши ўтказувчи, электротех-
ника маҳсулотлари асоси ҳисобланади. 
Агар оддий автотранспорт воситасини тай-
ёрлашда 8 килограммдан 20 кило грамм-
гача мис ишлатилса, элек  тромобилда бу 
кўрсаткич 83 килограммгача етади. Шу 
боис, жаҳонда мис хомашёсини ишлаб 
чиқариш ва қайта ишлашга талаб тобора 
ортиб боряпти. 

Хитой электротехника саноатининг 
кескин ўсиб бориши ҳисобига дунёда 
ишлаб чиқарилган миснинг деярли ярми-
нинг истеъмолчисидир. Батарея ва акку-
мулятор ишлаб чиқарувчи жаҳондаги энг 
катта 10 та корхонадан 6 таси Хитойда 
жойлашган. Шунингдек, мамлакатда уму-
мий қиймати 4,5 миллион тонна бўлган 
литий конлари мавжуд ва у литий-ион ба-
тареяларини ишлаб чиқаришда ҳам етак-
чилик қилмоқда. 

Ўзбекистон бугун яқин қўшничилик ва 
прагматик ташқи сиёсати туфайли ривож-
ланган давлатлар билан барча тармоқлар 
қатори электротехника саноатида ҳам са-

марали алоқалар ўрнатаётганига гувоҳ 
бўл япмиз. Жумладан, Хитой билан ушбу 
йўналишдаги ҳамкорликни кенгайтириш, 
ўзаро тажриба алмашиш ва савдо-иқтисо-
дий алоқаларни ривожлантириш юртимиз 
электротехника саноати тараққиётига катта 
ҳисса қўшади. 

Шу боис, сўнгги йилларда нафақат 
электромобиль импорти, балки шундай 
автомобилларни мамлакатимизда ишлаб 
чиқариш бўйича ҳам Хитойнинг йирик ком-
паниялари билан ишлар олиб бориляпти. 
Хусусан, Фарғонада Хитой компанияси 
билан ҳамкорликда электромобиль ишлаб 
чиқариш лойиҳаси якуний босқичга етиш 
арафасида. Тошкент шаҳри ва Қўқонда эса 
электр скутерлар ишлаб чиқариш тўлиқ ўз-
лаштирилди.

Хитойда ўтган халқаро форум ана шун-
дай салмоқли ва янги лойиҳалар учун йўл 
очиб берди. “Amer International” компания-
си билан ўтказилган музокаралар якуни-
да яна бир ҳамкорлик келишуви имзолан-
ди. Бу Тошкент вилоятида иш бошлаган 
“Ohangaron Tech Industrial” технопаркида 
“Мис фольгаси ишлаб чиқариш” лойиҳаси-
дир. Келишув доирасида йилига 50 минг 
тонна мисни қайта ишлаш қуввати ярати-
лади. Музокаралар давомида компания 
раҳбари билан олдимиздаги вазифаларни 
муҳокама қилдик. Тез фурсатларда ишчи 
гуруҳ тузиб, амалий ишларни бошлаш бў-
йича келишиб олдик. 

Хитойнинг шу ва бошқа етакчи компа-
ниялари мамлакатимизга Марказий Осиё 
минтақасидаги бизнесининг бош йўналиши 
сифатида қараётгани бизни қувонтирди. 
Хитой маҳаллий электротехника саноати-
мизда асосий импортёр давлатлардан бири 
бўлибгина қолмай, ишлаб чиқаришдаги 
фаол ҳамкоримизга айланмоқда. 

“МАКОН ВА ЙЎЛ”  

Ўзбекистон “Бир макон, бир йўл” ташаббусини фаол қўллаб-
қувватлабгина қолмай, унинг асосий иштирокчиларидан 
бирига айланган. Лойиҳа давлатлар ўртасидаги транспорт-
логистика тизимини ривожлантириш орқали ижтимоий-
иқтисодий тараққиётга кенг йўл очади. Бу эса ташаббус 
доирасида барча соҳаларда илгари сурилаётган саъй-
ҳаракатлар, жумладан, озиқ-овқат хавфсизлигини 
таъминлаш, иқлим ўзгаришларининг оқибатларини 
камайтириш, тинч ва хавфсиз муҳитни яратиш, дўстона 
алоқаларни мустаҳкамлаш ҳамда “Яшил ипак йўли” 
ғоясини самарали амалга оширишга хизмат қилади.

Соҳибжон ТОПИЛДИЕВ, 
иқтисодиёт фанлари доктори, профессор

ра кенгайиб боряпти, демакки, ўза-
ро ҳамкорликка тайёр давлатлар 
кўп ва улар бир-бирини боғловчи 

транспорт-транзит йўналишидаги 
янги лойиҳалардан манфаатдор.

Қуруқликдаги 
имкониятлар 

ишга солинади

Жаҳон экспертлар ҳамжамияти 
Хитой томонидан илгари сурилган 
“Бир макон, бир йўл” ташаббусининг 
транспортга доир қисми хусусида 
кўп сўз юритмоқда. Боиси, айни 
шу жиҳат Марказий Осиёнинг жа-
ҳон иқтисодиётидаги ўрнини янада 

оширади. Минтақада кечаётган 
катта ўзгаришлар, тезкор ривож-
ланиш янги транспорт-транзит йў-
лакларини очиш, дунё давлатлари 
ўртасидаги ўзаро савдо ҳажмининг 
ортишига имкон яратади. 

Таҳлилларга кўра, “Бир макон, бир 
йўл” глобал лойиҳасининг амалга 
оширилиши Марказий Осиё мамла-
катлари ташқи савдосида юк етказиб 
бериш вақти ва савдо харажатла-
рини анча қисқартиради. Масалан, 
“Хитой — Марказий Осиё — Ғарбий 
Осиё” иқтисодий камари бўйича юк 
ташиш вақти 25 фоиздан кўпроққа 
қисқариши, савдо харажатлари эса 
21 фоизга пасайиши мумкин. Опе-
рацион харажатларнинг кутилаётган 
камайиши халқаро ва минтақавий 
савдо ҳажмини ошириш, иқтисодий 
ўсишни рағбатлантириш ва минтақа-
да қўшимча иш ўринлари яратишга 
хизмат қилади.

Шу боис, Марказий Осиё мам-
лакатларининг транспорт-транзит 
салоҳиятини ошириш, барча тур-
даги транспорт воситаларини ри-
вожлантиришга катта эътибор қа-
ратилмоқда. Жумладан, қўшимча 
юк ташиш оқимларини жалб этиш 
имконини берадиган янги транспорт 
ва транзит йўлакларини шакллан-
тириш, халқаро логистика марказ-
лари тармоғини яратиш, хорижий 
мамлакатларнинг портларидан са-
марали фойдаланиш масалалари 

 минтақамиз учун долзарб аҳамият 
касб этади. Белгиланган вазифа-
лар қаторида Марказий Осиёда 
Жанубий ва Жануби-Шарқий Осиё, 
Европа, Яқин ва Ўрта Шарқ мамла-
катларини бирлаштирувчи ягона ин-
теграциялашган хабни яратиш ҳам 
бор. “Бир макон, бир йўл” ташаб-
буси тарафдорларининг мақсади 
эса ана шу вазифаларни биргалик-
да амалга ошириш, минтақа тран-
зит салоҳиятини ривожлантириш, 
халқаро транспорт йўлакларидан 
фойдаланиш самарадорлигини кен-
гайтириб, халқаро ташувлар жараё-
нидаги турли тўсиқларни бартараф 
этишга қаратилган чора-тадбирлар-
ни ишлаб чиқиш, меъёрий-ҳуқуқий 
база ва тариф сиёсатини такомил-
лаштиришдан иборат.

Бу борада минтақа давлатлари 
етарлича имкониятга эга. Биргина 
темир йўл транспортини олайлик. 
Ҳозирги кунда ушбу транспорт во-
ситаси юк ташувида асосий ўринни 
эгаллайди. Боиси, минтақа мам-
лакатларида бевосита денгизга 
чиқиш йўллари йўқлиги сабабли 
қуруқлик транспортини ривожлан-
тириш ҳамда транзит салоҳиятни 
оширишга тўғри келади. 

Маълумотларга кўра, Марказий 
Осиё мамлакатлари темир йўлла-
рининг узунлиги 22 минг километр-
га тенг. Қозоғистон энг йирик ва 
энг кўп фойдаланиладиган темир 
йўллар тизимига эга бўлиб, унинг 
ҳиссасига минтақадаги темир йўл-
ларнинг 66 фоизи ва барча юк та-
шишларнинг 84 фоизи тўғри кела-
ди. Ҳудуддаги темир йўлларнинг 

қарийб 18 фоизи эса Ўзбекистон-
дан ўтади ва барча ташишларнинг 
қарийб 11 фоизи мамлакатимиз 
орқали амалга оширилади. Туркма-
нистон тахминан 12 фоиз минтақа-
вий темир йўлларга эгалик қилади 
ва барча ташишларнинг 4 фоизини 
таъминлайди.

Транспорт-логистика 
тизими ривожида  

янги босқич

Юртимиз Марказий Осиёнинг 
марказида жойлашгани боис, бар-
ча давлатлар ўртасидаги муҳим 
бўғин, ўзаро ҳамкорликнинг асо-
сий катализатори ҳисобланади. 
Мамлакатимиз 2017 йилдан буён 
минтақа давлатлари билан ўзаро 
манфаатли ҳамкорлик қилиш ва 
умумий хавфсизликни таъминлаш 
мақсадида барча йўналишларда 
очиқ ташқи сиёсат олиб бормоқда. 

Айниқса, минтақа давлатлари ўрта-
сида транспорт-коммуникация тизи-
мини шакллантириш, транспорт-ло-
гистика соҳасида янги инвестиция 
лойиҳаларини ишлаб чиқишга доир 
саъй-ҳаракатларни фаоллашти-
риш, кўп томонлама ҳамкорлик учун 
қулай шароитлар яратишга катта 
ҳисса қўшяпти. Бунинг натижасида 
Марказий Осиё орқали ўтадиган 
қатор халқаро транспорт йўлаклари 
ташкил этилмоқда. 

Ушбу жараёнларда, айниқса, 
Ўзбекистоннинг фаол иштироки ор-
тиб бораётганини кузатиш мумкин. 
Хусусан, мамлакатимизни қатор 
хорижий давлатлар, Франкфурт, 
Милан, Брюссель, Вена, Сарагоса, 
Осло, Базель, Дубай, Теҳрон, Шан-
хай каби йирик логистика марказ-
лари билан боғлайдиган “Навоий” 
халқаро интермодаль логистика 
маркази фаолияти жадал ривож-
ланмоқда. Амударё орқали ўтади-
ган кўприклар эса юк оқимларини 
Осиё ва Тинч океани минтақаси, 
Жанубий Осиё давлатларидан Кас-
пий денгизи, ундан кейин Қора ден-
гиз ва Ўрта ер денгизи минтақаси, 
Европа, Кавказорти, Яқин ва Ўрта 
Шарқ мамлакатларига тўғридан-
тўғри олиб чиқиш имконини беради. 
Бу кўприклар Ўзбекистон — Туркма-
нистон — Эрон — Ўмон транспорт-
транзит йўналишининг муҳим бўғи-
ни ҳамдир.

2017 йил февралида Марказий 
Осиёдан илк бор Хитойга тўғридан-
тўғри чиқадиган Тошкент — Анди-
жон — Ўш — Иркештом — Қашғар 
автомобиль йўлаги орқали қатнов 
йўлга қўйилди. Яна бир лойиҳага 
кўра, 2018-2023 йилларда Хитой 
ва Ғарбий Европани боғлайдиган 
“Евроосиё” транспорт йўлагини қу-
риш ва фойдаланишга топшириш 
режалаштирилган. Ушбу магистрал 
Пекиндан бошлаб Остона, Москва 
ва Минск орқали Берлинга қадар да-
вом этади. Дастлабки ҳисоб-китоб-
ларга кўра, 2050 йилга бориб, йўлак 
орқали йилига 37 миллион йўловчи 
ташилади.

Давлатимиз раҳбари 2018 йил 
июнь ойида Циндао шаҳрида бў-
либ ўтган ШҲТ саммитида Ўзбекис-
тон  Мозори Шариф — Ҳирот, Хи-
той — Қирғизистон — Ўзбекистон 
темир йўлини қуриш, шунингдек, 
Марказий Осиё — Форс кўрфази, 
“Шимол — Жануб” ва “Шарқ — 
Ғарб” трансминтақавий йўлаклар-
ни ривожлантириш тарафдори эка-
нини таъкидлади. Натижада охирги 
йилларда Хитой — Қирғизистон — 
Ўзбекистон темир йўли қурилиши 
фаоллашди. Мазкур лойиҳа ШҲТ 
мамлакатлари учун долзарб аҳа-
миятга эга. Унинг амалга оширили-
ши лойиҳа иштирокчилари ҳамда 
Марказий Осиёнинг бошқа барча 
давлатлари ва Хитой ўртасидаги 
савдо-иқтисодий муносабатларни 
кенгайтириш имконини беради. 
Ушбу темир йўл Хитой юкларини 
Европа мамлакатларига етказа-
диган энг қисқа йўллардан бирига 
айланади ва Марказий Осиё транс-
порт-логистика инфратузилмасини 
ривожлантиришга хизмат қилади. 
Юк ташувлари эса Қирғизистон ва 
Ўзбекистон орқали ўтади. 

Хитой — Қирғизистон — Ўзбе-
кистон темир йўли лойиҳаси Шар-
қий Осиёдан Яқин Шарқ ва Жану-
бий Европа мамлакатларига бўлган 
йўлни тахминан 900 километрга, юк 
етказиб бериш муддатини эса 7-8 
суткага камайтиради. Дастлабки 
ҳисоб-китобларга кўра, юк ташиш 

ҳажми йилига 12-15 миллион 
тонна атрофида бў-

лади. 
Мазкур лойи-

ҳа ва умуман, 
Хитой билан 
боғловчи темир 
йўл қурилиши 

ортидан Ўз-
бекистоннинг 

транспорт-логис-
тикаси бораси-
даги ўрни кескин 

ўзгаради, деб айта оламиз. Яъни 
юртимиз марказий нуқтага айла-
ниб, чорраҳа вазифасини бажара-
ди. Қолаверса, йўлакни Жанубий 
Осиё (Покистон) томон буриш ҳам 
мумкин.

Умуман, Ўзбекистон “Бир макон, 
бир йўл” ташаббусини фаол қўл-
лаб-қувватлабгина қолмай, унинг 
асосий иштирокчиларидан бири-
га айланган. Лойиҳа давлатлар 
ўртасидаги транспорт-логистика 
тизимини ривожлантириш орқали 
ижтимоий-иқтисодий тараққиётга 
кенг йўл очади. Бу эса ташаббус 
доирасида барча соҳаларда илга-
ри сурилаётган саъй-ҳаракатлар, 
жумладан, озиқ-овқат хавфсизли-
гини таъминлаш, иқлим ўзгаришла-
рининг оқибатларини камайтириш, 
тинч ва хавфсиз муҳитни яратиш, 
дўстона алоқаларни мустаҳкамлаш 
ҳамда “Яшил ипак йўли” ғоясини 
самарали амалга оширишга хизмат 
қилади.

ВА¯Т ²АМ, МАСОФА ²АМ 
¯ИС¯АРАДИ

Бошланиши 1-бетда

Бошланиши 1-бетда

Ёшлар ҳуқуқлари бўйича 
халқаро анжуман: унинг 

ташаббускори ва аҳамияти

— Башариятнинг неча минг йиллик 
тарихий ривожланиш тажрибаси шундан 
далолат берадики, ҳар қандай давлат-
нинг келажаги ҳамиша ёш авлодга тўғри-
дан-тўғри боғлиқ бўлиб келган, — деди 
А.Саидов. — Чунки айнан 18-30 ёш ора-
лиғидаги навқирон инсонларнинг креа-
тив, яъни замонавий фикрлаши, бемисл 
шиддат-шижоати, ижтимоий масъулият-
ни ҳис этиб яшаши, пухта билим олган-
лиги ва муайян касб-корни эгаллагани 
ҳар қандай демократик жамиятнинг бар-
қарор тараққиётини таъминлашда ҳал 
қилувчи аҳамиятга эга.

Эътибор беринг: ҳозирги кунда сай-
ёрамизда истиқомат қиладиган 15 ёш-
дан 24 ёшгача бўлган инсонлар сони 
1 миллиард 200 миллиондан ортиқ 
бўлиб, бу дунё жами аҳолисининг 16 
фоизи, деганидир. БМТ Барқарор та-
раққиёт мақсадларининг бажарилиши 
муддати тугайдиган сана, яъни 2030 йил-
да ушбу кўрсаткич 7 фоиз кўпайиб, сал-
кам 1 миллиард 300 миллионга етиши 
кутилмоқда.

Шу маънода, Ўзбекистон ёшлари-
ни интеллектуал, жисмоний ва маъ-
навий-руҳий жиҳатдан баркамол этиб 
тарбиялаш учун давлат ва жамиятнинг 
куч-салоҳияти, маблағи ва бошқа зарур 
имкониятлари тобора кўп, изчил ҳам-
да тизимли асосда йўналтирилаётгани 
бежиз эмас. Бинобарин, бугунги кунда 
мамлакатимизда 30 ёшгача бўлган ёш-
лар 19 миллион 600 мингдан зиёдни 
ёки аҳолининг 55,6 фоизини ташкил 
қилмоқда. Меҳнат бозорига ҳар йили 
ўртача 600 минг ёш кириб келаётгани ҳи-
собга олинса, келгуси 10 йилда бу рақам 
1 миллионга етади.

— Ёшлар ҳуқуқларига бағишлаб 
қадимий, гўзал ва фусункор шаҳри 
азим — Тошкентимизда халқаро фо-
рум ўтказиш ташаббуси ким томони-
дан, қачон ва қаерда илгари сурил-
ган?

— Ушбу жаҳон анжуманининг та-
шаббускори Ўзбекистон Республика-
си Президенти Шавкат Мирзиёевдир. 
Президентимизнинг 2023 йил 12 майда-
ги фармони билан тасдиқланган “Инсон 
ҳуқуқлари умумжаҳон декларацияси 
қабул қилинганлигининг 75 йиллигига 
бағишланган тадбирлар дастури”да 
(26-банд) худди шу мавзуда халқаро фо-
рум ўтказиш кўзда тутилган. 

Бу ҳақда фикр юритганда, албатта, 
Ўзбекистон Президенти Нью-Йоркда бў-
либ ўтган БМТ Бош Ассамблеясининг 
78-сессиясида сўзлаган нутқида Бир-
лашган Миллатлар Ташкилоти ҳузури-
да Марказий Осиё ёшлари ривожига 
кўмаклашиш бўйича ишчи гуруҳ тузиш 
ташаббуси билан чиққанини таъкид-
лаш зарур. Нега деганда, ушбу ташаббус 
бизнинг бутун минтақада ёшлар ҳуқуқла-
рини энг юксак даражада таъминлаш ва 
рўёбга чиқаришдан манфаатдорлигимиз-
ни амалда яна бир бор тасдиқлади.

Бугунги кунда Марказий Осиё мам-
лакатларида истиқомат қиладиган 
жами аҳолининг қарийб ярмини ёш-
лар ташкил этади. Бу муҳим омил, бир 
томондан, ана шу кўп сонли навқирон 
инсонларнинг ҳуқуқларини янада тўла 
таъминлаш чораларининг долзарбли-
гини билдирса, иккинчи томондан, бар-
камол ёш авлод куч-шижоати, билими 
ва салоҳиятини тараққиёт, барқарорлик 
ҳамда бунёдкорлик фаолиятига йўнал-

Тараққиёт йўли 

тириш алоҳида аҳамият касб этишини 
англатади.

Ўзбекистон Республикаси Президенти 
жорий йил 16 октябрь куни Самарқанд 
шаҳрида бўлиб ўтган Бутунжаҳон туризм 
ташкилоти (ЮНВТО) Бош Ассамблеяси-
нинг 25-сессиясида қатор муҳим ташаб-
бусларни илгари сурди. Давлат раҳбари, 
жумладан, яқинда Самарқандда очилган 
туризм соҳаси учун кадрлар тайёрлаш 
ва уларнинг малакасини ошириш бўйи-
ча дунёда ўхшаши йўқ ЮНВТО Халқаро 
туризм академиясида мутахассисларни 
ўқитиш учун махсус грантлар ажратили-
шини эълон қилди. Ўзбекистон Президен-
ти, шунингдек, ёшлар учун сайёҳликни 
ривожлантириш лойиҳалари ҳамда янги 
ғояларни яратишда муҳим ва фойдали 
майдонга айланадиган Жаҳон ёшлар ту-
ризми саммитининг навбатдагисини Тош-
кент шаҳрида ўтказишни таклиф этди.

Ўзбекистон Президенти сўнгги йил-
ларда ёшлар масаласи бўйича 20 дан 
ортиқ миллий, минтақавий ва халқаро та-
шаббусларни илгари сурганини алоҳида 
таъкидлаш лозим. Жумладан, давлати-
миз раҳбарининг минтақавий ташаббус-
ларига қуйидагилар киради:

ёшлар масаласида самарали ҳам-
корликни йўлга қўйиш мақсадида дои-
мий фаолият юритадиган Марказий ва 
Жанубий Осиё мамлакатлари ёшлари 
кенгашини тузиш;

Ўзбекистонда Марказий Осиё ёшла-
ри форумини ўтказиш;

ёшларга доир сиёсатнинг умумий 
йўналишлари тўғрисида кўп томонла-
ма битим тайёрлаш;

ўзаро инновацион ҳамкорлик ва ёш-
лар масаласида муносабатлар соҳаси-
да қабул қилинган стратегик дастурий 
ҳужжатларни амалга ошириш мақсадида 
Ўзбекистонда МДҲ мамлакатлари ёш 
олимларининг “Ёшлар — инновация 
тарафдори” шиори остидаги биринчи 
конгрессини ўтказиш;

“ШҲТ — илғор ғоялар ва келажак 
ташаббуслари макони” мавзусида ёш-
лар ўртасида мулоқотни кенгайтириш 
бўйича тадбирлар дастурини тайёр-
лаш;

мамлакатларимиздаги истеъдодли 
ёшлар учун илм-фан ва таълим со-
ҳасида Ал-Хоразмий, Форобий, Жомий, 
Махтумқули, Чингиз Айтматов каби Мар-
казий Осиё заминидан етишиб чиққан 
буюк мутафаккирлар, аллома ва файла-

суфлар номидаги минтақавий грант ва 
стипендиялар таъсис этиш;

ёш авлодни экстремистик ғоялар таъ-
сиридан ҳимоя қилиш мақсадида ёш-
ларнинг радикаллашувига қарши ку-
рашиш соҳасидаги ҳамкорлик бўйича 
Минтақавий комплекс дастур ишлаб 
чиқиш;

сув ва бошқа табиий ресурслардан 
тежаб-тергаб фойдаланиш маданиятини 
шакллантириш, махсус дастурни қабул 
қилган ҳолда, ёшлар ташаббуслари ва 
стартапларини қўллаб-қувватлаш ма-
салаларида ёшлар билан ишлашни 
минтақавий даражада ташкил этишга 
алоҳида эътибор қаратиш;

“Ҳамдўстлик кубоги” футбол тур-
нирини қайта тиклаш ва ёшлар жамоа-
лари ўртасида навбатдаги учрашувлар-
ни Ўзбекистонда ўтказиш;

Ёш истеъдодлар (Марказий Осиё —
Хитой) форумини йўлга қўйиш ва ҳоказо.

Айни ташаббусларнинг аксарияти 
рўёбга чиққан бўлса, бошқаларини амал-
га ошириш жараёнлари изчил давом эт-
моқда.

Ўзбекистон Президенти бунга қа-
дар — БМТ Бош Ассамблеясининг 
72-сессиясида БМТнинг Ёшлар ҳуқуқ-
лари бўйича халқаро конвенциясини 
ишлаб чиқиш ташаббусини илгари 
сурганди. Ўз навбатида, давлатимиз 
раҳбари БМТ Бош Ассамблеясининг 
75-сессиясида халқаро ҳамжамиятни 
ушбу Конвенциянинг қабул қилиниши 
билан боғлиқ Ўзбекистон ташаббусини 
қўллаб-қувватлашга чақирди.

Ёшлар ҳуқуқлари бўйича халқаро кон-
венцияни ишлаб чиқиш ташаббусининг 
рўёбга чиқарилиши ёшлар дуч келаётган 
муаммоларга самарали ечимлар топиш, 
шунингдек, халқаро ҳужжатларда мав-
жуд бўлган ёшлар ҳуқуқларига тааллуқли 
айрим номувофиқ ўринларни бартараф 
этишда катта роль ўйнайди. Шуни ино-
батга олган ҳолда, халқаро жамоатчилик 
орасида мазкур ташаббусни қўллаб-қув-
ватловчилар сафи ортиб бормоқда. 

Ўз навбатида, мазкур халқаро фо-
румни ўтказиш учун нега айнан Тошкент 
шаҳри танланди, деган савол туғилиши 
мумкин. Гап шундаки, Мустақил Давлат-
лар Ҳамдўстлиги (МДҲ) ҳукумат раҳбар-
лари кенгашининг қарорига кўра, 2024 
йил бўйича Тошкент шаҳрига “МДҲ 
Ёшлар пойтахти” мақоми берилди. Шу 
нуқтаи назардан, ёшлар ҳуқуқлари бўйи-

ча халқаро анжуманнинг пойтахтимизда 
бўлиб ўтиши мантиқан асосли ва ҳар то-
монлама мақбул, деб ҳисоблаймиз.

— Ёшлар ҳуқуқлари бўйича миллий 
ёки минтақавий эмас, айнан халқаро 
форум ўтказилишини қандай изоҳ-
лайсиз?

— Ушбу воқелик Ўзбекистоннинг Ёш-
лар ҳуқуқлари бўйича халқаро конвенция 
ишлаб чиқишга доир ташаббуси бевосита 
халқаро мазмун-моҳиятга эгалиги билан 
чамбарчас боғлиқ. Президентимизнинг 
халқаро ташаббуси бутун дунё ёшлари 

ҳуқуқларини, демакки, уларнинг тўкис ва 
фаровон бугуни ҳамда бахтли келажагини 
таъминлашга қаратилган.

Ер юзининг қайси ҳудудида бўлмасин, 
ёшлар янада адолатли ва тенг ҳуқуқли 
муҳитда яшашни ҳамда энг замонавий 
имкониятлар ва қулайликлардан фой-
даланишни, қолаверса, ўзлари мансуб 
жамиятлардаги қарорлар қабул қилиш 
жараёнларида эркин иштирок этишни 
хоҳлайди. Улар ҳозирги даврда тўлақон-
ли таъминланиши тобора ўткир муам-
мога айланаётган таълим, соғлиқни сақ-
лаш, бандлик ва гендер тенглик билан 
боғлиқ ҳуқуқлари йўлидаги турли ғовлар 
бартараф этилишини ҳақли равишда та-
лаб қилиб чиқмоқда.

Ёшларнинг тараққиёт соҳасидаги ҳал 
қилувчи мавқеидан келиб чиқиб, уларга 
ўз салоҳиятларини намоён этиши учун 
етарлича билим бериш ва имкониятлар 
эшигини кенг очиш керак. Хусусан, ёш-
лар иқтисодиёт ривожига муносиб улуш 
қўша олиши учун, бир томондан, улар за-
рур билим ва кўникмаларга эга бўлиши, 
иккинчи томондан, меҳнат бозорида кенг 
йўл очиб берилиши шарт. 

Шу маънода, БМТ тарихида илк бор 
бу борада “Ёшларни ижтимоий ҳаёт-
га жалб этиш орқали демократияни 
мустаҳкамлаш” номли Ёшлар стра-
тегияси қабул қилингани жуда муҳим. 
Ўзбекистон 2030 йилгача мўлжаллан-
ган БМТ стратегиясини шиддат билан 
амалга ошираётган 10 та давлат қато-
рига киради.

Бирлашган Миллатлар Ташкилоти 
қисқа муддат ичида Ўзбекистонда Ёшлар 
парламенти, БМТнинг Ёшлар маслаҳат 
кенгаши тузилганини олқишлади. Мам-
лакатимизда ёшларни жамият ҳаётига 
том маънода жалб этиш, уларнинг ҳуқуқ-
лари ва имкониятларини тубдан кенгай-

тиришга қаратилган кўплаб стратегиялар 
қабул қилингани ҳам халқаро ҳамжамият 
эътирофига сазовор бўлди.

Ёшлар ҳуқуқларини 
ҳимоя қилишнинг халқаро 

механизмлари

— Ёшлар ҳуқуқларини ҳимоя қилиш 
тизимини ривожлантириш соҳасида Аф-
рика, Осиё, Европа қитъалари ҳамда Тинч 
океани ва Лотин Америкаси минтақалари-
да ҳукуматлараро конференциялар то-
монидан қабул қилинган илғор восита ва 
стандартлар энг муҳим ўринларни эгал-
лаб турибди. Бу восита ва стандартлар-
нинг аксарияти БМТ доирасида қабул қи-
линган бўлиб, кейинги 30 йилда ёшлар 
ҳуқуқларини ҳимоя қилиш соҳасидаги 
халқаро ҳужжатлар сони 10 тадан ош-
ганини таъкидлаш даркор.

Шубҳасиз, Инсон ҳуқуқлари умумжа-
ҳон декларацияси инсоннинг, шу жум-
ладан, ёшларнинг ажралмас ҳуқуқлари 
кафолатланган биринчи халқаро-ҳуқуқий 
ҳужжат ҳисобланади. Шу нуқтаи назар-
дан, жорий йилда мазкур декларация-
нинг 75 йиллиги бутун дунёда кенг ни-
шонланаётгани таҳсинга сазовор.

Инсон ҳуқуқлари умумжаҳон декла-
рациясининг юбилейи яна бир халқаро 
сана — Инсон ҳуқуқлари бўйича Вена 
бутунжаҳон конференциясининг 30 йил-
лиги билан ҳамоҳанг нишонланмоқда. 
Зеро, 1993 йили бўлиб ўтган ушбу кон-
ференцияда БМТнинг Инсон ҳуқуқла-
ри бўйича олий комиссари Бошқарма-
сига асос солинган. 

Декларациянинг 75 йиллиги доирасида 
ва инсон ҳуқуқларини ҳимоя қилиш билан 
боғлиқ қизғин фаолиятнинг пешқадамла-
ри бўлган ёшлар ўз ҳуқуқларини амалга 
ошириш асносида турли қийинчиликлар-
га дуч келаётганини ҳисобга олган ҳолда, 
БМТнинг Инсон ҳуқуқлари бўйича олий 
комиссари Бошқармаси томонидан 
Ёшлар ҳуқуқлари бўйича маслаҳат гу-
руҳи таъсис этилган. Маслаҳат гуруҳи-
нинг асосий вазифаси инсон ҳуқуқларини 
таъминлаш фаолиятида изчил иштирок 
этиш, ёшлар сиёсатига оид ташаббуслар-
ни қўллаб-қувватлаш ва ёшлар ҳуқуқлари 
бўйича халқаро-ҳуқуқий ҳужжатлар ишлаб 
чиқиш соҳасидаги ташаббусларни рағбат-
лантиришдан иборат.

Бу ўринда, айниқса, БМТ Бош Ас-
самблеясининг 1995 йил 14 декабрдаги 
50/81-сон резолюцияси билан Ёшлар 
манфаатлари учун бутунжаҳон саъй-
ҳаракатлар дастури қабул қилинганини 
алоҳида таъкидлаш лозим. Дастур 2000 
йилгача ва кейинги даврга мўлжаллан-
ган бўлиб, ёшлар билан боғлиқ фаолият-
нинг 15 та устувор йўналишни қамраган 
ва ҳар қайси соҳага тааллуқли амалий 
таклифларни ўзида мужассам этган. 
Мазкур дастур бутун дунёда ёшларнинг 
аҳволини яхшилаш мақсадига хизмат 
қиладиган миллий саъй-ҳаракатлар ва 
халқаро рағбат учун сиёсий йўриқ ҳамда 
раҳбарий принциплар вазифасини бажа-
риб келаётгани аҳамиятлидир.

БМТ Хавфсизлик кенгаши 2015 йил 
9 декабрда Ёшлар, тинчлик ва хавф-
сизлик тўғрисидаги резолюцияни 
қабул қилгани, шубҳасиз, ёшларнинг 
дунё барқарорлиги ва тараққиётида 
тутган фаол ролини эътироф этиш 
борасида муҳим қадам бўлди. Ушбу 
резолюция орқали Хавфсизлик кенга-
ши барча давлатларни бутун дунёда 
тинчлик ўрнатилиши ва зўравонликлар 
барҳам топишига эришиш жараёнлари-
да ёшларнинг амалий иштирок этишига 
шароитлар яратадиган механизмларни 
татбиқ этишга чақирган.  

БМТ Бош Ассамблеяси 2015 йил 
17 декабрда Ёшлар ва инсон ҳу-
қуқлари тўғрисидаги резолюцияни 
қабул қилган. Унда ҳам ёшларнинг 
ҳуқуқларини таъминлаш масалалари 
ва айни жараёнларда фаол иштирок 
этишга чақириқ ўз ифодасини топган. 
Ёшларни инсон ҳуқуқлари бўйича 
ўқитиш энг устувор вазифа этиб 
белгиланган.

Бундан ташқари, 2019 йили қабул қи-
линган Ёшлар сиёсати ва дастурлари 
бўйича “Лиссабон+21” декларацияси 
ёшларнинг ҳуқуқларини турли шакл ва 
кўринишларда ҳимоя қилиш, рағбатлан-
тириш ҳамда амалга оширишга қаратил-
ган қатъий чорловдир. Декларацияда 
барча ёшлар, айниқса, хотин-қизлар, 
жамиятнинг заиф қатламлари, хусусан, 
эҳтиёжманд ва мигрант, қишлоқда яшай-
диган ва ногиронлиги бўлган ҳамда қан-
дайдир жиҳатдан камситишларга дуч 
келган ёш авлод вакилларининг аниқ эҳ-
тиёжларини қаноатлантириш муҳимлиги 
таъкидланган. 

БМТ Барқарор тараққиёт мақсадла-
рида ёшлар ҳуқуқларининг аҳамияти энг 
муҳим масалалар қаторида яна бир бор 
алоҳида қайд этилди. Унга кўра, ёшлар-
нинг фаол ва фаровон ҳаёти, уларнинг 
ҳуқуқлари ва имкониятлари доирасини 
кенгайтириш бутун дунёда барқарор ри-
вожланишни таъминлашнинг ҳал қилув-
чи омили саналади.

Шу нуқтаи назардан, Барқарор та-
раққиётнинг барча, яъни 17 мақсади ва 
169 вазифасида ёшлар манфаатлари 
ҳисобга олингани диққатга сазовор. Яна-
да муҳими, бугунги кунда жаҳон ёшлари 
БМТ Барқарор тараққиёт мақсадларида 
белгиланган марраларни забт этишда 
фаоллик кўрсатиб, пешқадамлар сафи-
да бормоқда.

Ёшлар ҳуқуқларини ҳимоя қилишга 
қаратилган халқаро механизмлардан 
яна бири — БМТнинг “Ёшлар — 2030” 
 стратегиясидир. Ёш авлод вакилла-
ри эҳтиёжларини таъминлаш ва са-
лоҳиятини мустаҳкамлаш, шунингдек, 
ёшларнинг ҳуқуқларини барча шакл ва 
кўринишларда кенгайтиришга оид ушбу 
ҳужжатда қайд этилганидек, “Ёшлар энг 
бебаҳо ва жуда муҳим ресурс ҳисоб-
ланади, шунинг учун уларга сарфлан-
ган сармоя кўп карра миқдорларда 
ўзини қоплайди”.

БМТ Инсон ҳуқуқлари бўйича кенга-
ши Ўзбекистон таклифига кўра, 2021 
ва 2022 йилларда ёшлар ҳуқуқлари бў-
йича 2 та резолюция қабул қилди. Ху-
сусан, 2021 йил 8 октябрь куни Женева 
шаҳрида БМТ Инсон ҳуқуқлари бўйича 
кенгашининг 48-сессияси доираси-
да қабул қилинган Ёшларнинг инсон 
ҳуқуқларига COVID-19 пандемияси 
таъсири оқибатлари тўғрисидаги 
резолюцияни ишлаб чиқиш ва қабул 
қилиш ташаббусини  Президентимиз 
Шавкат Мирзиёев 2021 йил 22 фев-
раль куни БМТ Инсон ҳуқуқлари бўйи-
ча кенгашининг 46-сессиясида илгари 
сурган.

Ўз навбатида, 2022 йил 4 октябрда 
БМТнинг Инсон ҳуқуқлари бўйича кен-
гаши 51-сессиясида “Ёшлар ва инсон 
ҳуқуқлари” резолюцияси қабул қилин-
ди. Унда ёшларнинг ўз мамлакатлари 
ривожланишидаги иштирокини кенгай-
тириш, навқирон авлод учун тенг им-
кониятлар яратиш, ёшларни рақамли 
таҳдидлардан ҳимоя қилиш, улар учун 
инсон ҳуқуқлари соҳасидаги таълим 
бўйича ташаббусларни илгари суриш, 
ёшларнинг ҳаёт тарзига таъсир ўтказа-
диган қарорларни қабул қилишда қат-
нашиши каби масалалар ифодасини 
топди.

(ПОЙТАХТИМИЗ ШУ МАВЗУДАГИ ХАЛҚАРО       ФОРУМГА МЕЗБОНЛИК ҚИЛАДИ)

Ёшлар энг бебаҳо ва жуда  
муҳим ресурс ҳисобланади, 
шунинг учун уларга сарфланган 
сармоя кўп карра миқдорларда 
ўзини қоплайди.

БМТнинг “Ёшлар – 2030” 
стратегиясидан.

ИМКОНИЯТЛАР ВА ²ИМОЯ ¯ИЛИШ
Ер юзининг қайси ҳудудида бўлмасин, ёшлар янада 
адолатли ва тенг ҳуқуқли муҳитда яшашни ҳамда 
энг замонавий имкониятлар ва қулайликлардан 
фойдаланишни, қолаверса, ўзлари мансуб жамиятлардаги 
қарорлар қабул қилиш жараёнларида эркин иштирок 
этишни хоҳлайди. Улар ҳозирги даврда тўлақонли 
таъминланиши тобора ўткир муаммога айланаётган 
таълим, соғлиқни сақлаш, бандлик ва гендер тенглик 
билан боғлиқ ҳуқуқлари йўлидаги турли ғовлар бартараф 
этилишини ҳақли равишда талаб қилиб чиқмоқда.

ЁШЛАР ²У¯У¯ЛАРИ:

Бошланиши 1-бетда



52023 йил 21 октябрь, 219-сон

Ўзбекистон Республикаси Президен-
ти ташаббуси билан 2022 йил “Туркий 
 дунёда ёшлар ташаббусларини қўл-
лаб-қувватлаш йили” деб эълон қи-
линди. Шу негизда Ўзбекистон ва Туркий 
давлатлар ташкилотининг ёшлар ҳуқуқ-
ларини рағбатлантиришга асосланган 
ёндашувни илгари суриш борасидаги 
халқаро сиёсатга содиқлиги жаҳон ҳам-
жамияти эътиборига етказилди. 

Янги Ўзбекистон 
ёшлари: имкониятлар ва 

истиқболлар

— Ўзбекистонда ёшларга ҳар то-
монлама ва юксак ғамхўрлик кўрсатиш 
масаласи давлат сиёсатининг устувор 
соҳаларидан бири ҳисобланади. Аҳо-
лининг тенг ярмидан кўпини ташкил 
этувчи ёшлар жўшқин ва серғайрат эка-
ни, мамлакатимизнинг замонавий асос-
ларда янада тараққий этишининг таянч 
куч-қудрати саналгани учун давлатимиз 
ва жамиятимизнинг доимий эътиборида 
бўлиб келмоқда.

Айниқса, янги таҳрирдаги Конститу-
циямизда ёшларнинг ҳуқуқлари, эркин-
ликлари ва қонуний манфаатларини ҳар 
томонлама қамраб олиш ҳамда кафолат-
лашга алоҳида боб ажратилди. Асосий 
қонунимизга ёшларнинг таълим олиш, 
соғлиқни сақлаш, уй-жойга эга бўлиш, 
ишга жойлашиш, ҳордиқ чиқаришга оид 
ҳуқуқларини ҳимоя қилиш ҳамда шахсий, 
сиёсий, иқтисодий, ижтимоий, маданий, 
экологик ҳуқуқлари ҳимоясини таъмин-
лаш, шунингдек, уларнинг жамият ҳаёти 
ва давлат ишларида фаол иштирок эти-

шига зарур шароитлар яратиш юзасидан 
давлат зиммасига муайян мажбуриятлар 
юклайдиган янги нормалар киритилгани 
жуда муҳим.

Янги Ўзбекистонда ёшларга оид дав-
лат сиёсати доирасида навқирон авлод 
вакилларининг ҳуқуқларини таъминлаш 
ва қонуний манфаатларини кафолат-
лашга қаратилган изчил ва кўламдор 
чора-тадбирлар амалга оширилмоқда. 
Айни йўналишдаги давлат сиёсатининг 
асоси ҳисобланувчи “Ёшларга оид дав-
лат сиёсати тўғрисида”ги қонунда 
давлат томонидан амалга оширилади-
ган ҳамда ёшларни ижтимоий жиҳатдан 
шакллантириш ва уларнинг интеллек-
туал, ижодий ва бошқа йўналишлардаги 
салоҳиятини камол топтириш учун шарт-
шароитлар яратилишини назарда тута-
диган ижтимоий-иқтисодий, ташкилий ва 
ҳуқуқий чора-тадбирлар тизими ҳуқуқий 
негизда мустаҳкамланган. 

Давлатимиз раҳбари мамлакати-
мизда 2021 йилни “Ёшларни қўллаб-
қувватлаш ва аҳоли саломатлигини 
мустаҳкамлаш йили” деб эълон қилар 
экан:

биринчидан, БМТ шафелигида Ёш-
лар ҳуқуқлари бўйича бутунжаҳон кон-
ференциясини ўтказиш;

иккинчидан, БМТ Иқтисодий ва иж-
тимоий кенгашининг ўнинчи форумида 
Ёшлар ҳуқуқлари тўғрисидаги конвенция 
лойиҳасини тақдим этиш;

учинчидан, БМТнинг Ёшлар ҳуқуқ-
лари бўйича махсус маърузачиси инс-
титутини таъсис этиш ташаббусларини 
илгари сурди.

Ўзбекистонда ёшларга оид давлат 
сиёсатини 2025 йилгача ривожлантириш 
концепцияси, уни амалга ошириш бўйи-
ча “Йўл харитаси” қабул қилинди. Кон-
цепцияда ҳал этишга қаратилган асосий 
вазифалар қаторидан жисмонан соғлом, 
маънан ривожланган йигит-қизларни 
тарбиялаш, уларнинг илмий ва ижодий 
салоҳиятларини рўёбга чиқаришга кў-
маклашиш, ҳуқуқ ва эркинликлари, 
манфаатларини ҳимоя қилиш, ёшларни 
мамлакатда амалга оширилаётган де-
мократик, ижтимоий, ҳуқуқий, иқтисодий 
ислоҳотларга фаол жалб этиш масала-
лари ўрин олган.

Миллий қонунчилигимизга кўра, 30 
июнь — Ўзбекистон Республикаси-
да Ёшлар куни этиб белгиланган. Шу-
нингдек, 2020 йил 30 июнда Президент 
фармонига асосан ёшларга оид давлат 
сиёсатини амалга оширувчи ваколатли 
давлат бошқаруви органи — Ўзбекистон 
Республикаси Ёшлар ишлари агентли-
ги ташкил этилди. 

Ёшларни қўллаб-қувватлаш билан 
бевосита шуғулланадиган ушбу агент-
лик 2022 йилдан бошлаб ўз фаолиятида 
маҳаллаларгача кириб борди. Натижада 
қисқа вақт ичида 700 мингдан зиёд йи-
гит-қизни рағбатлантириш учун улар-
га “Ёшлар дафтари” воситасида 650 
миллиард сўм маблағ ажратилгани 
эътиборни тортади.

Президентимизнинг 2022 йил 21 де-
кабрда қабул қилинган “Янги Ўзбекис-
тон маъмурий ислоҳотларини амалга 

ошириш чора-тадбирлари тўғрисида”ги 
фармонига мувофиқ, илк бор Ўзбекис-
тон Республикаси Ёшлар сиёсати ва 
спорт вазирлиги ташкил этилди. Давла-
тимиз раҳбарининг 2023 йил 7 апрелда-
ги “Маъмурий ислоҳотлар доирасида 
ёшлар сиёсати ва спорт соҳасида дав-
лат бошқарувини самарали ташкил 
қилиш чора-тадбирлари тўғрисида”ги 
қарори билан ушбу вазирлик фаолия-
тининг устувор йўналишлари белгилаб 
берилди. 

Ёшлар сиёсати ва спорт вазирлиги 
фаолиятининг устувор йўналишларига, 
жумладан, норматив-ҳуқуқий ҳужжат-
лар ва техник жиҳатдан тартибга солиш 
соҳасидаги норматив ҳужжатларнинг 
ишлаб чиқилиши ва тасдиқланишини 
ташкил этиш, ёшлар ва спорт соҳасида 
ягона давлат сиёсатини амалга ошириш, 
унда иштирок этувчи давлат органла-
рининг ушбу йўналишдаги фаолиятини 
мувофиқлаштириш ҳамда мазкур соҳа-
ларда қонунчиликка риоя этилиши усти-
дан назоратни амалга ошириш, соҳага 
оид комплекс дастурларни ишлаб чиқиш 
ҳамда ёшлар ва спорт соҳасида фао-
лият юритадиган нодавлат нотижорат 
ташкилотлари ҳамда фуқаролик жамия-
тининг бошқа институтларини қўллаб-
қувватлаш кабилар киради. 

Вазирлик, шунингдек, ёшларнинг бўш 
вақтини мазмунли ташкил этиш, уларни 
Ватанга садоқат, миллий ва умуминсо-
ний қадриятларга ҳурмат руҳида тар-

биялаш; ёшларнинг интеллектуал са-
лоҳиятини ошириш, иқтидорини рўёбга 
чиқариш, ишбилармонлик ташаббусла-
рини қўллаб-қувватлаш йўналишларида 
ҳам фаол иш олиб бормоқда.

Бугунги кунда Ўзбекистон нодавлат 
нотижорат ташкилотлари миллий ас-
социацияси 1700 га яқин нодавлат но-
тижорат ташкилотини бирлаштиради. 
Уларнинг 156 тасида 35 ёшгача бўлган 
ёш раҳбарлар фаолият олиб бормоқда. 

Мамлакатимиздаги ёшлар масала-
лари билан бевосита шуғулланадиган 
нодавлат нотижорат ташкилотлари ора-
сида Ўзбекистон ёшлар тадбиркорлиги-
ни қўллаб-қувватлаш маркази, Респуб-
лика ёшлар маркази, Ўзбекистон ёшлар 
иттифоқи, “Тафаккур” ёшлар тарғибот 
маркази, “Мерос” ҳунарманд ёшлар ва 
болалар жамоат бирлашмаси, “Тўмарис” 
аёллар ва ёшлар маркази, “Фаол ҳаёт” 
аёллар ва ёшлар нодавлат нотижорат 
ташкилоти, “Аёл ва шодлик” аёллар ва 
ёшларни ижтимоий ҳимоя қилиш марка-
зини алоҳида қайд этиш мумкин.

Шу билан бирга, Ўзбекистон ёшла-
ри умумжаҳон ассоциацияси хориждаги 
ёшларимизнинг муаммолари ва инти-
лишларини тегишли ташкилотлар билан 
биргаликда умумлаштириш ва таҳлил қи-
лиш ҳамда чет элда ўқиш ёки ишлашни 
режалаштираётган ёшларимиз учун ўқув 
қўлланмалари тайёрлаш йўналишидаги 
амалий ишлар билан машғул. Ҳозирги 
вақтда ассоциация вакиллари ўз фаолия-
тини Бельгия, Буюк Британия, Германия, 
Туркия, Миср, Япония, Хитой, Жанубий 
Корея, Россия, Беларусь, Латвия, Қозо-
ғистон ва Украинада амалга оширмоқда.

Ўзбекистон Президенти ташаббусла-
ри билан ёшлар ҳуқуқлари мавзусида 
бир қатор халқаро анжуманлар ҳам ўтка-
зилди. Хусусан, давлатимиз раҳбарининг 
БМТ Инсон ҳуқуқлари бўйича кенгаши 

46-сессиясида илгари сурган ташаббуси 
асосида 2021 йил 12-13 август кунлари 
Тошкентда “Глобал ҳаракатларга ёш-
ларни жалб қилиш” мавзусида бўлиб 
ўтган Ёшлар ҳуқуқлари бўйича бутун-

жаҳон конференцияси шулар сирасига 
киради. Халқаро анжуман якунида қабул 
қилинган Тошкент Ёшлар декларацияси-
да, жумладан, Ўзбекистоннинг 3 та хал-
қаро ва минтақавий аҳамиятга молик та-
шаббуси қўллаб-қувватланди. Бу ўринда, 
биринчидан, Ёшлар ҳуқуқлари бўйича 

конвенцияни қабул қилиш, иккинчидан, 
Марказий ва Жанубий Осиё мамлакат-
лари Ёшлар кенгашини ташкил этиш, 
учинчидан, Марказий Осиё ёшлари фо-
румини ўтказиш ташаббуслари ҳақида 
сўз бормоқда.

Шунингдек, мамлакатимизда 2020 йил 
12 август — Халқаро ёшлар кунида “Ёш-
лар — 2020: глобал бирдамлик, барқа-
рор ривожланиш ва инсон ҳуқуқлари” 
деб номланган Самарқанд форуми 

 ўтказилди. Ушбу халқаро анжуман якуни-
да қабул қилинган “Ёшлар — 2020: гло-
бал бирдамлик, барқарор тараққиёт ва 
инсон ҳуқуқлари” номли Самарқанд 
резолюциясида ёшлар тинчлик, хавф-
сизлик ва барқарор тараққиётни таъмин-
лаш ҳамда инсон ҳуқуқларини ҳимоя 
қилиш борасида муҳим ўрин тутиши, би-
нобарин, навқирон авлод вакилларининг 
ўзларига дахлдор қарорлар қабул қили-
ниши жараёнларида фаол, мазмунли ва 
инклюзив тарзда иштирок этиши зарурли-
ги алоҳида таъкидланди.

Бундан ташқари,  2019 йил 7-8 октябрь 
кунлари Тошкент шаҳрида ўтказилган 
Ислом ҳамкорлик ташкилоти (ИҲТ) Ин-
сон ҳуқуқлари бўйича мустақил доимий 
комиссиясининг 6-семинари “Тинчлик-
севар, демократик жамиятлар барпо 
этиш ва барқарор ривожланиш йўли-
да ёшлар ҳуқуқларини рағбатланти-
риш ва ҳимоя қилишнинг аҳамияти” 
мавзусига бағишланди. Семинар ишти-
рокчилари қабул қилган якунловчи ҳуж-
жат — ИҲТ аъзо мамлакатларида ёш-
лар ҳуқуқлари тўғрисидаги Тошкент 
декларациясида халқаро даражада ва 
ИҲТга аъзо мамлакатлар томонидан ёш-
лар ҳуқуқларини тўла таъминлаш йўли-
да амалга ошириладиган муҳим ташаб-
буслар баён этилган.

Янада муҳими, Президентимизнинг 
2023 йил 11 сентябрдаги фармони би-
лан тасдиқланган “Ўзбекистон — 2030” 
 стратегиясида 5 та устувор йўналиш 
доирасида жами 100 та мақсадга эришиш 
кўзда тутилганидан хабардорсиз. Хусу-
сан, ҳар бир инсонга салоҳиятини рўёбга 
чиқариши учун муносиб шароитлар яра-
тишга қаратилган биринчи устувор йўна-
лиш таркибига 44 та мақсад киради. 

Бунда таълим, тиббиёт, ижтимоий 
ҳимоя, ёшлар сиёсати, маънавият маса-
лаларига тааллуқли 156 та амалий чо-
ра-тадбир ва 70 та вазифа қамраб олин-
ган. Жумладан, “Топ-500”га кирадиган 
хорижий университетлар билан ҳамкор-
ликда камида 50 та қўшма таълим дас-
тури асосида “икки дипломли тизим”ни 
жорий этиш режалаштирилмоқда. 

Стратегияда инсоннинг таълим олиш-
га доир конституциявий ҳуқуқини янада 
таъминлашга хизмат қиладиган бундай 
аниқ мақсад-вазифалар анчагина. Бун-
дан ташқари, стратегия доирасида илм-
фан ва инновациялар соҳаси, ижтимоий 
хизматлар кўрсатиш, ёшларга оид дав-
лат сиёсати ва спортни оммалаштириш, 
маънавий тараққиётни таъминлаш ва 
маданият соҳасини янги босқичга олиб 
чиқиш бўйича амалга ошириладиган бар-
ча ислоҳотларда инсон, инсоннинг қадри, 
ҳуқуқлари, эркинликлари ва қонуний ман-
фаатлари устувор аҳамият касб этади. 

Халқаро анжуман 
мақсадлари ва 

кутилаётган натижалар

— Тошкент халқаро форуми ташки-
лотчилари ва иштирокчилари кимлар?

— Халқаро анжуманни ўтказишда Ўз-
бекистон ҳукумати номидан иш кўриш 
ваколати Инсон ҳуқуқлари бўйича Ўзбе-
кистон Республикаси Миллий марказига 
берилган. Шунингдек, мамлакатимизда-
ги барча ёшлар ташкилотлари анжуман 
ишига фаол жалб этилади. 

Халқаро ҳамкорларимиз сафи ҳам 
кенг. Тошкент халқаро форумини ташкил 
этишда, хусусан, БМТ Инсон ҳуқуқлари 
бўйича олий комиссари Бошқармаси, 
унинг Марказий Осиё бўйича минтақавий 
бўлими, мамлакатимиздаги БМТ оиласи, 
ЕХҲТ Демократик институтлар ва инсон 
ҳуқуқлари бўйича бюроси, ЕХҲТнинг Ўз-
бекистондаги Лойиҳалари мувофиқлаш-
тирувчиси, Европа Кенгаши, Ф.Эберт 
фонди (Германия) ва бошқа халқаро ше-
риклар билан яқин ҳамкорликда иш олиб 
боряпмиз.

Марказий Осиё ёшлари Тошкент 
халқаро форумида фаол қатнашади. 
Тошкент халқаро форумида Марказий 
Осиё давлатлари ёшларининг иштирок 
этиши — ушбу жаҳон анжуманининг 
асосий хусусиятларидан бири ҳисобла-
нади. Зеро, Президентимиз Марказий 
Осиёга дахлдор барча ташаббуслари-
да минтақамиз ёшларига доимо эъти-
бор бериб келмоқда.

Хусусан, Ўзбекистон Республикаси 
Президенти шу йил 14 сентябрь куни 
Душанбе шаҳрида ўтказилган Марказий 
Осиё давлатлари раҳбарларининг бе-

(ПОЙТАХТИМИЗ ШУ МАВЗУДАГИ ХАЛҚАРО       ФОРУМГА МЕЗБОНЛИК ҚИЛАДИ)

шинчи Маслаҳат учрашувида ҳам Мар-
казий Осиё давлатларининг ёшларга 
оид сиёсатига алоҳида эътибор қаратди. 
Давлатимиз раҳбари ёшларнинг билим 
ва малакасини ривожлантириш бўйича 
саъй-ҳаракатларни бирлаштириш, улар-
ни етук малакали кадрлар қилиб тайёр-
лаш ва бандлигини таъминлаш мақсади-
да шу йўналишдаги халқаро ташкилотлар 
иштирокида Марказий Осиё ёшлари 
имкониятларини кенгайтириш ва улар-
нинг салоҳиятини рўёбга чиқариш 
марказини ташкил қилишни таклиф этди.

Президентимиз Шавкат Мирзиёев 
ташаббуси билан Марказий Осиё дав-
латлари раҳбарларининг Душанбеда 
бўлиб ўтган Маслаҳат учрашуви яку-
нида минтақа ёшлари манфаатларини 
таъминлаш йўлида яна бир муҳим ама-
лий қадам қўйилди. Яъни Қозоғистон 
Республикаси, Қирғиз Республикаси, 
Тожикистон Республикаси, Туркма-
нистон ва Ўзбекистон Республикаси 
ўртасида ёшларга оид сиёсатнинг 
умумий йўналишлари тўғрисида би-
тим имзоланди.

Форумда миллий ва хорижий эксперт-
лар, ёшлар ташкилотлари етакчилари, 
ёшлар парламентлари, инсон ҳуқуқлари 
бўйича миллий институтлар, фуқаролик 
жамияти институтлари, оммавий ахбо-
рот воситалари, шунингдек, ёшлар ҳу-
қуқлари бўйича халқаро ва минтақавий 
ташкилотлар вакиллари — мингга яқин 
иштирокчи қатнашиши кутилмоқда. 

Бўлажак форум унинг иштирокчила-
ри учун зарурий билимларга эга бўлиш, 
ўзаро тажриба алмашиш, долзарб ғоя ва 
лойиҳаларни рўёбга чиқариш учун қулай 
ахборот-маърифат ва амалий муҳокама-
мунозара майдонига айланади, деган 
умиддамиз. Бунда халқаро анжуман иши 
давомида сиёсатчилар ва жамоат ар-
боблари, илмий-академик доиралар на-
мояндалари ҳамда тадбиркорлар ўрта-
сида бўлиб ўтадиган жонли мулоқотлар 
муҳим аҳамият касб этиши тайин.

“Ёшлар ҳуқуқлари: имкониятлар ва 
ҳимоя қилиш механизмлари” мавзу-
сида халқаро форумнинг асосий мақ-
сади: 

▪ ёшлар ҳуқуқларини ҳимоя қилиш 
ва рағбатлантириш учун халқаро ҳамда 
минтақавий восита ва механизмларнинг 
қўлланилиши соҳасини холис таҳлилдан 
ўтказиш;

▪ ёшлар ҳуқуқлари ва имкониятлари-
ни ҳимоя қилиш механизмлари самара-
дорлигини ошириш бўйича ўзаро фикр 
алмашиш;

▪ ёшлар ҳуқуқларини ҳимоя қилиш 
муҳимлиги борасида жамиятнинг хабар-
дорлиги ва тушунчасини ошириш;

▪ ёшлар ҳуқуқларини ҳимоя қилиш-
нинг энг мақбул амалиёти ва самарадор 
механизмларини муҳокама қилиш ҳамда 
бу йўналишдаги илғор тажрибаларни ўр-
ганиш;

▪ ёшлар ҳуқуқларини ҳимоя қилишга 
қаратилган сиёсат ва қонунчиликни тар-
ғиб этиш ҳамда қўллаб-қувватлаш;

▪ давлатлар, халқаро ташкилотлар, 
фуқаролик жамияти ва ёшлар ташкилот-
лари ўртасида ёшлар ҳуқуқларини ҳимоя 
қилиш соҳасидаги ўзаро ҳамкорликни 
мустаҳкамлашга кўмаклашиш;

▪ ёшларни уларнинг ҳуқуқлари ва ман-
фаатлари билан боғлиқ қарорлар қабул 
қилиш ва режалаштириш жараёнларига 
жалб этиш;

▪ ёшларнинг тенг имкониятларини 
таъминлаш, салоҳиятини ўстириш ва 
ҳаётини фаровонлаштиришга қаратил-
ган дастур ҳамда лойиҳалар амалга 
оширилиши ва ривожлантирилишини 
рағбатлантириш;

▪ келгусида ёшлар ҳуқуқлари соҳаси-
даги амалий ишлар ва сиёсий ташаббус-
лар учун пойдевор бўлиб хизмат қила-
диган қарорлар ва тавсияларни ишлаб 
чиқиш;

▪ ёшлар ҳаётига дахлдор қарорларни 
қабул қилиш жараёнларида имконияти 
чекланган ва ногиронлиги бўлган ёшлар 
ҳуқуқлари, гендер тенглик, кенг кўламли 
иштирок ва муносиб улуш қўшилишини 
таъминлашдан иборат.

Шу асосда “Ёшлар ҳуқуқлари: имко-
ниятлар ва ҳимоя қилиш механизмлари” 
мавзусидаги халқаро форумда якуний 
ҳужжат — Тошкент декларацияси ишлаб 
чиқилиши режалаштирилмоқда. Унда 
форумнинг асосий натижалари ва ама-
лий тавсиялари мужассам бўладики, ўз 
навбатида, бундай муҳим ҳужжат истиқ-
болда ёшлар ҳуқуқлари соҳасидаги янги 
саъй-ҳаракатлар ва илғор ташаббуслар 
учун мустаҳкам таг замин вазифасини 
ўташига ишончимиз комил. Чунки улуғ 
немис файласуфи Гёте таъбири билан 
айтганда, “Гарчи бутун дунё олға ҳа-
ракат қилаётган бўлса ҳам, ёшлар бу 
жараённи ҳар сафар янгидан бошла-
ши керак”. 

Ғулом МИРЗО суҳбатлашди.

Миллий 
қонунчилигимизга кўра, 
30 июнь — Ўзбекистон 
Республикасида Ёшлар 
куни этиб белгиланган. 
Шунингдек, 2020 йил 
30 июнда Президент 
фармонига асосан ёшларга 
оид давлат сиёсатини 
амалга оширувчи 
ваколатли давлат 
бошқаруви органи — 
Ўзбекистон Республикаси 
Ёшлар ишлари агентлиги 
ташкил этилди. 

Президентимизнинг 
2023 йил 11 сентябрдаги 
фармони билан 
тасдиқланган 
“Ўзбекистон — 2030” 
стратегиясида 5 та 
устувор йўналиш 
доирасида жами  
100 та мақсадга эришиш 
кўзда тутилганидан 
хабардорсиз. Хусусан,  
ҳар бир инсонга 
салоҳиятини рўёбга 
чиқариши учун муносиб 
шароитлар яратишга 
қаратилган биринчи 
устувор йўналиш 
таркибига 44 та мақсад 
киради. 

“Ёшлар ҳуқуқлари: 
имкониятлар ва ҳимоя 
қилиш механизмлари” 
мавзусидаги халқаро 
форумда якуний  
ҳужжат — Тошкент 
декларацияси 
ишлаб чиқилиши 
режалаштирилмоқда. 
Унда форумнинг асосий 
натижалари ва амалий 
тавсиялари мужассам 
бўладики, ўз навбатида, 
бундай муҳим ҳужжат 
истиқболда ёшлар 
ҳуқуқлари соҳасидаги 
янги саъй-ҳаракатлар ва 
илғор ташаббуслар учун 
мустаҳкам таг замин 
вазифасини ўташига 
ишончимиз комил.

ГАЗЕТАДАГИ МАТЕРИАЛЛАРНИ ЛОТИН ЁЗУВИГА 
АСОСЛАНГАН ЎЗБЕК АЛИФБОСИДА ЎҚИШ УЧУН 

2023 йил 21 октябрь, 219-сон ЎЗБЕКИСТОН

— Сўз билан ишлаш жуда машақ-
қатли, шу билан бирга, ўта масъулият-
ли иш. Лекин бунда шундай бир мароқ 
борки, ҳар қандай машаққатни тенгсиз 
завққа айлантиради. Қалин-қалин луғат 
китобларни варақлаганингизда, “Дево-
ну луғотит турк”нинг кўҳна сўзларидан 
илҳомланганингизда, устоз адиблар-
нинг ноёб асарларини мутолаа қилга-
нингизда қандай туйғуларни кўнгилдан 
ўтказасиз? 

— Таниқли шоир Эшқобил Шукур таъ-
кидлаганидек, қўлида қалами бор ҳар бир 
ижодкор, ҳар бир зиёли она тили учун 
муҳаббат билан хизмат қилишни, ижодий 
курашишни ўз бурчи деб билиши керак. 
Бу бурч бугунги глобаллашув замонида 
Гиппократ қасамидай аҳамият касб этиб 
бораётгани рост. Қалам юкини зиммаси-
га олаётган ҳар бир ижодкор ўз тилининг 
тақдирини зиммасига олаётгандай масъу-
лиятни ҳис этиши керак бўляпти. Битта сўз, 
биттагина ибора ҳимоясида ҳам мустаҳкам 
туришимиз зарур. 

Айни пайтда юртимизда давлат тилининг 
ижтимоий аҳамиятини ошириш, уни дои-
мий ривожлантириб бориш, ўзбек тилидан 
ҳам она тили, ҳам давлат тили сифатида 
фойдаланиш доирасини кенгайтиришдек 
муаммолар кундан-кун долзарблашмоқда. 
Ушбу лисоний долзарбликларни қондириш-
да миллий луғатчилигимизнинг ривожи му-
ҳим. Луғатчилик тилшуносликнинг амалий 
аҳамиятли катта тармоғи сифатида ўзида 
муайян миллатнинг муайян даврдаги мада-
ниятини бор бўй-басти билан жам қилади. 
Ўзбек тилшунослигининг 30 йилдан ортиқ 
тараққиёт даврида миллий лексикография-
миз ҳам сон ва сифат жиҳатидан барка-
моллашди. Бунинг дастлабки натижаси си-
фатида Ўзбекистон Президентининг 2019 
йил 21 октябрдаги “Ўзбек тилининг давлат 
тили сифатидаги нуфузи ва мавқеини туб-
дан ошириш чора-тадбирлари тўғрисида”ги 
фармони асосида 2022 йилда ЎзФА Ўзбек 
тили, адабиёти ва фольклори институтида 
6 жилдли “Ўзбек тилининг изоҳли луғати” 
тузилиши ва нашр этилиши катта воқеа 
бўлди. Унда 5 жилдли изоҳли луғат мате-
риалларидан фойдаланилган бўлса-да, 
у шу луғатнинг шунчаки тўлдирилган ёки 
қандайдир ўзгартиришлар киритилган наш-
ри эмас, балки лексикография ютуқларини 
ҳисобга олиб тузилган янги луғатдир. 

Унда ўзбек тили лексикасида сўнгги 
йилларда юз берган ўзгаришлар, маъно-
вий силжишлар эътиборга олинган. Давр 
мафкураси сабаб сўзларга, уларнинг маъ-
ноларига сунъий сингдирилган таъсирлар 
олиб ташланган ҳамда ҳақиқий изоҳини 
олган. Луғат муаллифлари тўғри қайд этга-
нидек, аввалги нашрда “эскирган”, “диний” 
каби белгилар остида берилган ёки умуман 
берилмаган тарихий, этнографик, диний 
терминларга шу сўзларнинг семантикаси-
дан келиб чиқиб ёндашилган, мустақиллик 
шарофати билан қайта фаоллашган сўз-
лар жалб қилинган. Хуллас, мазкур лекси-
кографик иш “ҳозирги ўзбек адабий тили-
нинг сўз бойлигини тўплаш ва тавсифлаш 
билан бирга, унинг меъёрларини белгилаш 
ва барқарорлаштириш”дек вазифаларни 
бажарган. 

— Имло нафақат тўғри ёзиш қонун-
қоидаларини белгилайди, балки мил-
латни, халқни бирлаштиришдек ижти-
моий-сиёсий вазифани ҳам бажаради. 
Энг дастлабки имло луғатлари сўзлари 
чеклангани нашр-матбаа ишларида, 
таълимнинг юқори босқичларида қатор 
муаммоларни, масалан, зикр этилган 

21 октябрь – Ўзбек тили байрами куни 

Бугунги айрим ўзбек шеваларида 
бармоқларнинг яна бошқа 
номлари бор. Масалан, 
Самарқанднинг Жўш аҳоли 
пунктида ўрта бармоқ вортан 
терак дейилади. Бу қўнғирот 
уруғларидаги ортан терак деб 
номланишига яқин. Ўзбек 
адабий тили тарихида кўрсаткич 
бармоқ шаҳодат бармоқ аталган. 
“Ўзбек тилининг изоҳли 
луғати”да ҳам шаҳодат бармоқ 
сўзи қайд қилинган ва қуйидаги 
далилловчи мисоллар берилган: 
“Феруза пишиллаб, унга шаҳодат 
бармоғини ўқталди” (Саъдулла 
Сиёев, “Ёруғлик”). “Бердибой 
шаҳодат бармоғини бигиз қилиб, 
юқорига кўтарди” (Зулфия 
Қуролбой қизи, “Қадимий 
қўшиқ”).

луғатларга кирмаган ва ўзбек тилига ке-
йинроқ кириб келган сўзларнинг қандай 
ёзилишига оид иккиланишларни, имло-
да очилмай қолган қоидалар билан боғ-
лиқ зўриқишларни келтириб чиқарди... 

— Саводхонлик масаласини ошириш 
ва имло борасидаги ишларни мунтазам 
такомиллаштириб бориш мақсадида ҳуку-
матнинг бир неча ҳужжатида ўзбек тили-
нинг товушлар тизими ва уни ҳисобга олган 
ҳолда нутқ товушлари ёзувда акс этиши, 
жорий имло қоидаларини такомиллашти-
ришга қаратилган ҳамда илмий асосланган 
таклифларни тайёрлаш, ишлаб чиқиш ло-
зимлиги белгиланган. Истиқлол йилларида 
шу мақсадга йўналтирилган имло луғатла-
ри Ш.Раҳматуллаев, А.Ҳожиев, Т.Тоғаев 
томонидан тузилди. Улар лотин ёзувини 
ўрганишда ёшидан қатъи назар, барчанинг 
имло саводхонлигини оширишда муҳим 
роль ўйнади. Аммо, таъкидлаганингиздек, 

улар сўзлигининг чеклангани турли муам-
моларни келтириб чиқарди. 

Ана шундай амалий эҳтиёжларни қон-
дириш мақсадида жорий йилда Ўзбек 
тили, адабиёти ва фольклори институтида 
луғатчилигимиздаги энг катта имло луғати 
(90 000 га яқин сўз ва сўз шакли) тузилиб, 
лотин ёзувида нашр этилди. Ушбу луғат 
ўзбек тилининг ҳозирда мавжуд имло лу-
ғатларидан имлоси қийин ва мунозарали 
бўлган, ҳозирга қадар имло луғатларига 
киритилмай келаётган сўзларни ҳам қам-
раб олгани, нашр этилган ва этилаётган 
бошқа тип луғатлар (изоҳли, энцикло-
педик, терминологик ва бошқалар)нинг 
ижобий имловий тажрибаларини ҳисоб-
га олгани билан эътиборга моликдир. 
Шунингдек, мазкур луғат кейинги ўттиз 
йилдан ортиқ вақт давомида ўзбек тили 
имлоси амалиётида юз берган, кўпчилик 
томонидан маъқул деб топилаётган ижо-
бий имловий ўзгаришларга эътибор бер-
гани, мустақиллик даврида ўзбек тилига 
кириб келган янги сўз ва терминлар ёзи-
лиш шаклининг илмий-имловий баҳолан-
ган ҳолда киритилгани билан фарқланади. 
Айни имло луғатидаги яна бир муҳим жи-
ҳат шуки, рус тили орқали кириб келган ва 
таркибида ё, ю, я ҳарфлари бўлган русча 
ва байналмилал сўзларни янги имлода 
барча ўринларда бир хил, яъни yo, yu, ya 
ҳарфлари билан ёзишни кўзда тутган ва 
шу орқали бундай сўзларни ёзишдаги ҳар 
хиллик бартараф этилган. 

— Этимология тилшуносликнинг энг 
мураккаб, энг диққатталаб соҳаси эка-
ни филолог-мутахассисларга сир эмас. 
Этимология сўзининг луғавий маъноси 
ҳам сўзнинг “чин, асл моҳият”ини ўрга-
нишдир. Шу ўринда туркий тилларнинг 
умумий лексик фондига оид этимологик 
луғатларнинг яратилиш тарихига бир 
назар ташлаб ўтсак... 

— Туркий тилларнинг умумий луғат 
фондига оид замонавий этимологик луғат 
ўтган асрнинг 70-йилларида туркологлар 
томонидан тузилган. Ш.Раҳматуллаевнинг 
ўзбек луғатчилигида дастлабки тажриба 
сифатида тузилган уч жилдли “Ўзбек ти-
лининг этимологик луғати”да тилимизнинг 
турли даврларига оид туркий, форсий ва 
арабий сўзларнинг келиб чиқиш тарихи 
изоҳланган. Ш.Раҳматуллаев ва ҳаммуал-

лифларнинг дастлабки этимологик куза-
тишлари бундан аввалроқ, яъни 1997-1999 
йилларда “Ўзбек тилининг қисқа этимоло-
гик луғати” номи билан 4 китобча шаклида 
чоп қилинган эди. Муаллифнинг самимий 
қайдича, шу тўрт китобни яхлит ҳолатга 
келтириш мобайнида манбалар синчиклаб 
ўрганилган, қисқача этимологик луғатда 
йўл қўйилган хатолар бартараф қилинган, 
умуман, луғат мақолалари қайта ишланган 
ва уч китоб ҳолига келтирилган. Мазкур 
тадқиқот этимологик талқинларнинг омма-
боп йўсинда берилгани, кенг китобхонлар 
аудиториясига мўлжаллангани билан аж-
ралиб туради ва келгусида яратиладиган 
этимологик луғатларга муҳим манба бўлиб 
хизмат қилади.

Мустақиллик даврида аҳамияти жиҳати-
дан этимологик луғатларга яқин турадиган 
алоҳида ижодкор асарлари тилига бағиш-
ланган луғатлар тузиш давом эттирилди. 
Ҳозиргача Лутфий, Алишер Навоий, Заҳи-
риддин Бобур, Муҳаммадризо Огаҳий ва 
бошқа мумтоз шоирларнинг асарлари ти-
лига бағишланган луғатлар мавжуд. Ўзбек 
тили, адабиёти ва фольклори институтида 
Бердақ Юсуфов томонидан тузилган ва 
дастлабки икки жилди чоп қилинган “На-
воий тили луғати” муаллифнинг узоқ йил-
лик илмий изланишлари натижаси бўлиб, 
у бунгача ҳам мактаб адабиёт дарслари-
да ўрганиладиган мумтоз асарлар тилига 
бағишланган “Мумтоз адабий асарлар лу-
ғати”ни тузган эди. “Навоий тили луғати” 

аввалги Навоий асарлари луғатларидан 
сўзлигининг кўплиги, лексико график изоҳ-
ларининг аниқлиги, эски ўзбек алифбо-
сидаги сўз шакли ва транскрипцияси бе-
рилгани билан фарқланади. “Навоий тили 
луғати” тўла нашр этилганидан сўнг ундан 
нафақат Навоий ижоди, балки эски ўзбек 
тилида ижод қилган бошқа ижодкорлар 
асарлари тилини ўрганишда ҳам фойдала-
ниш мумкин бўлади. 

Бу даврда Бобур ижодини ўрганишга, 
шоир асарларининг луғатини тузишга ас-
тойдил киришилди. Чунки Бобур сермазмун, 
айни пайтда мураккаб ҳаёти ва фаолиятида 
беқиёс тарихий ва ижодий мерос қолдирган 
шахсдир. Фатҳиддин Исҳоқовнинг “Бобур-
нома” учун қисқача луғат”и, муаллифлар 
жамоасининг “Заҳириддин Муҳаммад Бобур 
энциклопедияси” аллома шахсияти ва ижо-
диётини англаш йўлидаги энг яхши юмуш-
лардандир. 

— Ўзбекистон Президенти 2021 йил-
даги сайловолди учрашувлари дои-
расида Наманган вилояти аҳли билан 
мулоқотида “Наманганнинг мевалари 
ширин, меваларидан ҳам шевалари ши-
рин”, дея такаллуф қилган эди. Чиндан 
ҳам юртимиз шеваларининг кўнглимиз-
га бахш этадиган завқи ва маънавий 
тоти ўзгача ширин... Бу сўзларнинг мо-
ҳиятига назар ташласак, ўтмишдаги аж-
додларимиз нафасидан бир улги олган-
дек бўламиз. Шундай эмасми?

— Жуда тўғри айтасиз. Миллий тили-
мизнинг бой имкониятларини сақлаб қолиш 
учун шева сўзларини доимий йиғиш, ўрга-
ниш, тил сезгисини тарбиялаш учун улар-
дан юртдошларимизни хабардор қилиб 
бориш тақозо этилади. Фарғоналиклар па-
қир деб атайдиган буюмни тошкентликлар 
челак, бошқа қипчоқ шевалари вакиллари 
сатил дейди, аммо адабий тилга Тошкент 

шевасидагиси олинган. Ёки тошкентликлар 
калавот дейдиган нарсага фарғоналиклар 
сўри деб от қўйган ва бу адабий меъёр бўл-
ган. 

Ўзбек тили уч лаҳжадан куч олиб ривож-
ланадиган тил сифатида бой ифода имко-
ниятларига эга. Табиийки, мазкур лаҳжа 
ва шевалардаги сўзларни тўплаш билан 
бой луғавий захира жамланади, эрта-ин-
дин унутилиши мумкин бўлган сўзларни 
китобларда сақлаб қолишга эришилади. Ўз 

навбатида, шевалар фонди этимологик лу-
ғатлар учун ҳам муҳим манба ҳисобланади, 
этимологик луғатларнинг мукаммаллашу-
вини таъминлайди. Чунки тил тарихига оид 
фактлар давр ўтиши билан адабий лекси-
кадан ўчса ҳам шева сўзларида сақланади. 
Мустақиллик йилларида диссертацияларга 
шевалар сўзликлари илова қилиниши ало-
ҳида ҳодиса бўлди ва бунинг натижасида 
салмоқли миқдордаги сўзлар йиғилди. Тўра 
Нафасовнинг “Қашқадарё ўзбек халқ сўзла-
ри”, Босим Тўйчибоев ва Қозоқбой Қашқир-
лининг “Зоминнинг тил қомуси” луғатларида 
ҳам қамров объектига оид катта материал 
қамраб олинган. Ёки Маъруфжон Йўлдо-
шевнинг “Бувайда шевасидан ихчам луғат”и 
бувайдаликларнинг луғавий захираси ҳақи-
дагина эмас, балки оламни кўриш тарзидан 
ҳам ҳикоя қилади. Бу луғатларда адабий 
тилда муқобили бўлмаган сўзлар ўзига хос 
орфоэпик либосда намоён бўлган, уларни 
ўқиб, устоз тилшуносларимиз таъкидлага-
нидек, халқимиз шунчаки гапирганда ҳам 
қанчалик образли гапиришига қойил қола-
сиз. Келгусида эса айни манбалар асосида 
бир неча жилдли ўзбек шевалари луғати ту-
зилиши зарур. 

 Яқинда зиёлилар даврасида шевалар 
борасида ажойиб баҳс-мунозара юзага 
келди. Мазкур мунозара сабаб бўлиб, ин-
сон қўлидаги бармоқларнинг шеваларда 
қандай аталишини ўрганиб чиқдим. Аксар 
шеваларда бошмалдоқ, кўрсаткич бармоқ, 
ўрта қўл, номсиз бармоқ, жимжилоқ сўзла-
ри қўлланади. Адабий тилга ҳам шу сўзлар 
олинган. Халқ қўл бармоқларига ном бе-
ришда уларнинг шакли, хусусияти, вази-
фасини ҳисобга олган. Масалан, бош бар-
моқ дейилишининг асосий омили биринчи 
бармоқ экани, бармоқларнинг бошида ке-
лишидир. Бирор шахс, нарса-буюм, ўрин-
жойни кўрсатишга хизмат қилгани, умуман, 
нимагадир ишора қилгани учун кўрсаткич 
бармоқ аталган. Панжанинг ўртасида ўр-
нашгани сабабли ўрта қўл, ўрта бармоқ деб 
номланган. Тўртинчи бармоқнинг нофаол-
лиги, асосан, бошқа бармоқлар билангина 
вазифа бажаргани учун бўлса керак, отсиз 
қолган. Қизиғи шундаки, исмсизлиги ўзига 
ном ўлароқ тақилган. Ҳа, тўғри илғадингиз, 
бу номсиз бармоқ ёки отсиз бармоқ. Сўнгги 
бармоқнинг жимжилоқ, синчалоқ дейили-
шига кичиклиги боис бўлган.

Халқимиз бу билан чегараланиб қолма-
ган. Қўл бармоқларининг катта-кичиклиги, 
бажарадиган вазифаси ҳамда хусусияти-
дан келиб чиқиб, адабий тилдагидан фарқ-
ли номларни қўйган. Бу номлар орқали 
айни аъзоларга муносабатини билдирган. 
Ўзбекистоннинг аксар ҳудудларида киши-
лар энг камида биттасига, бўлмаса, икки-
учтасига ўзича от қўйган, бу номлар ҳақида 
қўшиқлар тўқиган. Тўра Сулаймон бу ҳақда 
қуйидагиларни ёзади: “Томларни қор бо-
сиб, эрув бошлангандан сўнг томнинг бў-
ғот-зийларида беш панжа шаклида пайдо 
бўладиган музларни чумак дейдилар. Бу 
ҳақда болалар қўшиғи ҳам бор:

Бош бармоқ,
Кўрса керак (кўрсаткич бармоқ),
Ўрта терак,
Болали буйрак (суқ, узук тақадиган 

 бармоқ),
Чулдур чумак (чинчалоқ).

— Фарғона вилояти Учкўприк тумани-
даги қишлоқларда катта ёшли кишилар 
болаларга бармоқлар номини қофияли 
қилиб ўргатганини эслайман: бошмал-
доқ, барабалдоқ, ўрта қўл, чулдур чу-
мак, чиначоқ...

—  Мен ҳам худди шу туман қишлоқла-
ридаги шеваларга эътибор қаратдим. Диқ-
қат қилинса, уч бармоқнинг номи адабий 
тилдагидан фарқли: барабалдоқ — кўрсат-
кич бармоқ, чулдур-чумак — номсиз бар-
моқ, чиначоқ — жимжилоқ.

Қорақалпоғистондаги қўнғирот уруғ-
лари ҳам қўл бармоқларини шунга ўх-
шаш атайди: бас бармақ — бош бармоқ, 
балан уйрек — кўрсаткич бармоқ, ортан 
терек — ўрта бармоқ, шулдир шумек — 
номсиз бармоқ, кишкене бөбек — жимжи-
лоқ. Кўринадики, уларнинг халқ тилида 
номланиши ўхшаш. Чиначоқ, чийчанақ, 
кишкене бөбек аталишида ҳам жимжи-
лоқнинг кичкиналиги ҳисобга олинган. 
Кишкене бөбек — кичкина чақалоқ демак.

Қозоқ бовурларимиз ҳам қўнғиротлар-
дек атайдилар: баcбармақ — бош бармоқ, 
балаң үйрек — ёш ўрдак, ортаң терек — 
ўрта терак, шилдир шүмек — шилдироқ 
(болалар ўйинчоғи), титтәй бөбек — кички-
на чақалоқ.

Бухоронинг айрим туманларида бош 
бармоқ, бодом бармоқ, ўрта терак, ҳожи 
малак, жимжималоқ деб аташ учрайди. 
Бунда бармоқларнинг бошланғичи экани 
сабабли бош бармоқ дейилган, кўрсаткич 
бармоқнинг учи бодом учига ўхшагани са-
бабли бодом бармоқ, барчасидан узунлиги 
учун ўрта терак аталган (яхши ўхшатиш, 
айниқса, терак дейиш билан узунлиги аниқ-
лашган), бошқа бармоқларга қараганда 
кам ишлагани учун бўлса керак, ҳожи ма-
лак деб эркаланган, кичиклигини бўртти-
риш учунми, жимжилоқ дейиш билан чек-
ланмай, жимжималоқ аталган.

Бугунги айрим ўзбек шеваларида бар-
моқларнинг яна бошқа номлари бор. Ма-
салан, Самарқанднинг Жўш аҳоли пунк-
тида ўрта бармоқ вортан терак дейилади. 
Бу қўнғирот уруғларидаги ортан терак деб 
номланишига яқин. Ўзбек адабий тили та-
рихида кўрсаткич бармоқ шаҳодат бармоқ 
аталган. “Ўзбек тилининг изоҳли луғати”да 
ҳам шаҳодат бармоқ сўзи қайд қилинган ва 
қуйидаги далилловчи мисоллар берилган: 
“Феруза пишиллаб, унга шаҳодат бармоғи-
ни ўқталди” (Саъдулла Сиёев, “Ёруғлик”). 
“Бердибой шаҳодат бармоғини бигиз қи-
либ, юқорига кўтарди” (Зулфия Қуролбой 
қизи, “Қадимий қўшиқ”).

Адабий тилда номсиз бармоқ дейила-
диган бармоқни мингбулоқликлар жонсиз 
бармоқ дейди. Жонсиз бармоқ дейилиши-
нинг боиси шуки, бу бармоқнинг якка ўзини 
бошқа бармоқлар сингари эркин ишлатиш 
қийинроқ, ҳаракати чегараланган. Анди-
жонликлар уни ўзгармас бармоқ деб ўрган-
ган. Янгиариқликлар адабий тилга яқинроқ 
қилиб, отсиз бармоқ деб қўя қоладилар. Бу 
бармоққа узук тақилгани сабабли узук бар-
моқ ҳам дейилади.

Қадимги мисрликлар бу бармоқда юрак 
билан тўғридан-тўғри алоқа бор, бу бар-
моқдан юракка томон севги томири ўтган 
деб ҳисоблагани сабабли никоҳ узугини 
номсиз бармоққа тақиш одат бўлган. Бора-
бора урфга кирган. Бу одатни ёзувчи Нус-
рат Раҳмат “Номаълум одам ҳикояси”да 
бундай тасвир этган: “ЗАГС пайти узук та-
қай десам, келиннинг бармоғи йўқ. Жоним 
чиқиб кетди — узукни ерга отиб ташлаб, бу 
ёққа йўл олганман. Кейин билсам, қиз бир 
пайтлар босмахонада ишлаган ва чимча-
лоғи билан номсиз бармоғини қоғоз кеса-
диган аппарат олиб кетган экан”.

Қипчоқ шеваларида жимжилоқнинг бў-
бак, Намангандаги айрим шеваларда илик-
ча, Бухорода лилича, Фарғонада чийчанақ, 
Жиззахда чинақай, бошқа шеваларда син-
чалоқ, чимчилоқ деган номлари бор.

Бармоқлар номи халқ тилида кенг тар-
қалгани учун бадиий асарларга ҳам кўчган: 
“Онам ҳам ёлғондакам кулади: Укангди би-
ласан-ку?.. Шунинг борига шукр. Урпоқдан 
бўлган эди. Туғилдию бошмалдоғини эма 
кетди. Тавба... Момонг раҳматли синдириб-
гина қўйди. Ана, икки чиначоғиям қийшиқ 
питиб қолган” (Шукур Холмирзаев, “Ёзув-
чи”). “Бирданига тилла узукни ўзи кўзи ол-
дига олиб борди, у ёқ-бу ёғини айлантириб, 
хўп қарагандан кейин секингина қўл узатиб, 
уни Умринисабибининг синчалағига кирги-
зиб қўйди” (Чўлпон, “Кеча ва кундуз”). 

— Бизга тақдим этган янги топил-
маларингиз ва кузатувларингиз учун 
раҳмат. Тилимиз синоатларини кашф 
этишдаги изланишларингиз давомли ва 
янада самарали бўлишини тилаймиз.

“Янги Ўзбекистон” мухбири 
Мухтасар ТОЖИМАМАТОВА 

суҳбатлашди. 

шевалари ширин...”
ёхуд қўл бармоқлари қаерда қандай аталади?

“ЮРТИМИЗНИНГ МЕВАЛАРИ ШИРИН, 
МЕВАЛАРИДАН ¥АМ

